
Kultura

Joan den hamarkadan, guztira, Gipuzkoako 
beste udalerri batzuetako 5.657 pertsona 
erroldatu ziren Irunen; horietako, 3.250 (% 

57), Donostialdekoak.

Baionako Kontsulatuak emandako datuen arabera, 
Iparraldeko 1.008 pertsona ere finkatu dira hirian, 

aipatutako gipuzkoarrez gain. 

Anaka Kofradia kultur elkarteak bere X. 
kapitulua ospatu zuen azaroaren 15ean.  

Irungo bi erakunde berri tronoratu edo entronizatu 
zituzten bertan: Oiasso Museoa eta 1813 Elkartea.

Lapurriturriko Informazio Guneak 354 bisita 
jaso ditu jendearentzat irekita egon den 52 

egunetan; 2024an baino % 7 gehiago. 

 Bisita gehienak udako hilabeteetan egin dira, batez ere 
uztailean, 93 bisitarekin.

Lur Alai Squash klubak emakumeak 
squashera gerturatzeko doako ikastaroak 

proposatzen ditu. 

Hitzordua igandero errepikatuko da, urtea amaitu arte, 
goizeko 11:00etatik 12:30era. Egitasmo hau guztiz doakoa 

da.

Irungo Udalak behin betiko onartu du 
Korrokoitz eremua urbanizatzeko proiektua.

Irungo Alde Zaharrean 16.000 metro karratu baino 
gehiagoko azalera duen antolamendua dakar.

Hiriko oinezkoentzako 45 pasabideetan 
piktogramak jarri dira herritarren 

segurtasuna areagotzeko.

Horiei esker autismoaren espektroko nahasmenduak 
dituzten pertsonen segurtasuna indartzea bilatzen da, 

baita haurrena eta adinekoena ere.

5.657 PERTSONA

X. KAPITULUA

354 BISITA
0 EUROAN

16.000 M2

45 PASABIDE

Bertso jarriak

https://837comunicacion.com/
https://irunero.eus/
https://irunero.eus/azken-hamarkadan-gipuzkoako-5-657-pertsona-erroldatu-dira-irunen/
https://cofradia-anaka.com/Cofradia/CapituloVIII/Cap8.htm
https://irunero.eus/lur-alai-squash-klubak-emakumeak-squashera-gerturatzeko-doako-ikastaroak-proposatzen-ditu/ 
https://irunero.eus/irungo-udalak-behin-betiko-onartu-du-korrokoitz-eremua-urbanizatzeko-proiektua/

BERTATIK BERTARA

2025eko abendua

IRUNGO GABONETAKO MAGIA 
ERA GUZTIETAKO JARDUERETARA 

HEDATZEN DA
2025eko Gabonetarako Irunen era askotariko ekintzak antolatu dira, ohiko hitzorduak 
proposamen berritzaileekin tartekatuz. Egitaraua abenduko lehen egunetan hasi eta 

2026ko lehen egunetara luzatuko da. Erreportaje honetan bildutako informazioaz 
gain, antolatutako ekintza hauen eta gehiagoren inguruko informazioa eta azken 

uneko eguneraketak Irunero aldizkariaren webgunean, irunero.eus, eta Irungo 
Udalaren webgunean, irun.org, aurkituko dituzu. 

Erakusketen sasoia
Hainbat erakusketa izango dira hirian Gabon datetan: Jon 
Beneten “Reencuentro” (Jonbismo) erakusketa CBAn egongo 
da ikusgai urtarrilaren 3ra arte. AFIko XXXVI. Argazki Lehiaketa 
Amaia KZn ikusi ahal izango da azaroaren 17tik abenduaren 
10era. Bestalde, Belenen eta Olentzeroen Erakusketa Amaia 
KZn izango da abenduaren 19tik urtarrilaren 4ra (asteartetik 
larunbatera 18:00-21:00, igandeetan 11:30-13:30). Azkenik, 
Tren Maketen Erakusketa ere antolatuko da Palmera Montero 
Espazioan, abenduaren 20tik urtarrilaren 2ra, 18:00etatik 
20:00etara.

Izotza eta Merkatuak 
Izotz Pistak, Izotz Lerragailua eta Curling Pistak abenduaren 
12tik urtarrilaren 6ra egongo dira martxan. Izotz pista Luis 
Marianon egongo da, haurrentzako tirolinadun izotz pista 
Sargia Parkean, eta izotz lerragailua eta bi Curling pista 
Anzaranen. Aldi berean, Gabonetako Azoka egingo da Zabaltza 
Plazan, abenduaren 12tik urtarrilaren 5era.

Haurrentzako ekintzak 
Haur Ludoteka Sargia Parkean kokatuko da, abenduaren 20tik 
urtarrilaren 5era. Ludoteka itxita egongo da abenduaren 21ean 
eta 25ean eta urtarrilaren 1ean; arratsaldez itxita egongo da 
abenduaren 24an eta 31n, eta urtarrilaren 5ean.

Argi eta soinu ikuskizuna
Genaro Echeandi plazan 21 metroko altuera duen Gabonetako 
Zuhaitza jarriko da. Gainera, argi eta soinu ikuskizunak 
programatu dira arratsaldeko 19:00etarako egun hauetan: 
abenduaren 5ean, 6an, 7an, 12an eta 13an egingo dira, eta, 
ondoren, abenduaren 19tik urtarrilaren 6ra arte, egunero izango 
da.

Adinekoentzako jarduerak
Eguberrietan ere Adinekoak Gogoz programak jarraipena izango 
du “Gabonetan Gogoz 2025” izenburupean. Anaka-Puiana, 
Behobia, Belaskoenea, Iraso, Lekaenea, Luis Mariano, Palmera 
Montero, Katea eta San Migueleko adineko pertsonentzako 
espazioek programazio berezia izango dute. Lehen ekintzak 
abenduaren 2an egingo dira eta ospakizunak urtarrilaren 
2ra arte luzatuko dituzte. Jarduera horiek Gabonetako 
ospakizunetan, jokoetan eta mahai jokoen txapelketetan, 
belaunaldien arteko harremanetan eta kultur elkarbizitzan 
oinarritzen dira, eta festen, kontzertuen, tailerren eta belen 
bisiten bidez burutuko dira.

Gazteentzako espazioa
Irungo Gaztelekuek eta GazteARTEan zerbitzuak Gabonetako 
programazio zabala antolatu dute. Tailerrak proposatzen 
dituzte Gabonetako pijama edo apaingarriak egiteko, baita 
sukaldaritza tailerrak ere. Lehian aritu nahi dutenek Drone 
Soccer Challenge berezia, Luix Mitxelenaren txiste txarren 
lehiaketa, eta Sing Star eta Just Dance bideo-joko txapelketak 

izango dituzte aukeran. Gainera, ikuskizunak ere eskainiko dira, 
esaterako, Luix Mitxelenaren bakarrizketa eta “Simplemente 
Aritz” magia ikuskizuna, eta jolas interaktiboa, “Eskuratu 
Ganbera Blindatua” (errealitate birtualeko betaurrekoekin). 
Azkenik, bi irteera edo txango antolatu dira: bata, Gabonetako 
Parkera (Bilbora) egun osoa pasatzeko, eta bestea, bolatokira 
arratsalde-pasa joateko.

Kale ikuskizunak 
Gabonetako garaia girotzeko, hainbat kale animazio 
antolatu dira: Abenduaren 13an, Irungo Atsegina Erraldoien 
Konpartsaren kalejira egingo da goizean, eta arratsaldean, San 
Juan Harri Plazan, Pablo Méndez performances konpainiaren 
Magic Christmas ikuskizuna. Abenduaren 14an, Miren Gómezen 
Dantza Estudioak Barra Ballet emanaldia eskainiko du Colón 
pasealekuan. Abenduaren 19an, Sargia Parkeko Gabonetako 
herrixkaren inaugurazioa egingo da, 22 Academyren 
emanaldiarekin eta Disney photocallarekin. Musika ere ez da 
faltako, abenduaren 20an Peña Poteo Txaranga ibiliko da kalez 
kale, eta abenduaren 27an Ondare eta Bidasoako Erraldoiak 
konpartsen desfilea eta Matraka Txarangaren kalejira izango 
dira. Abenduaren 28an, berriz, dantza akademien Flash Mob 
ikusgai izango da Colón pasealekuan. Azkenik, urtarrilaren 3an, 
Disney pertsonaien kalejira egingo da, Ondare konpartsaren 
eskutik.

San Tomas
Abenduaren 21ean, igandean, San Tomas Eguna azokarekin 
hasiko da goizeko 09:30ean, lehiaketa-erakusketan parte 
hartuko duten postuak irekitzearekin. Goiz osoan zehar 
jarduera ugari eskainiko dira: 10:00etan txosnak irekiko dira, 
10:30ean eztia dastatzeko aukera egongo da, eta haurrentzako 

kandela tailerra eta jolasak 11:00etan hasiko dira, ordu berean 
Txorimaloak Soinu Taldearen emanaldiarekin batera. Ondoren, 
11:30ean Adaxka eta 12:00etan Eraiki dantza taldeek emanaldiak 
eskainiko dituzte. 12:30ean Barazki, Animalia eta Ezti lehiaketen 
sariak banatuko dira, 13:00etan Elatzeta Abesbatzak emango 
duen emanaldiaren aurretik. 

Arratsaldean, 18:30ean Musika Kontserbatorioaren, 19:00etan 
Auntxa Trikitrixa Taldearen, 19:30ean Ibarla Meaka eta Meaka 
Euskal Dantza taldeen eta 20:00etan Kemen Dantza Taldearen 
emanaldiak izango dira. Festa 21:30ean amaituko da Burrunba 
Elektrotxarangaren emanaldiarekin.

Olentzeroren etorrera
Abenduaren 23an, asteartea, Olentzero eta Mari Domingi 
Irunera iritsiko dira. Arratsaldeko 17:30ean Lekaenea 
ikastetxetik hasita, Luis de Uranzu, Zubiaurre, Geltoki, Colón 
pasealekua, Foru eta Kale Nagusia zeharkatuz, San Juan Harri 
plazan amaituko dute ibilbidea. Behin plazan, 18:30etik 20:30era 
bitartean, Olentzero eta Mari Domingi haurren gutunak jasotzen 
egongo dira.

Errege Magoak hirian
Errege Magoen etorrera ospatzeko ekitaldiak urtarrilaren 4an, 
igandea, hasiko dira. Erregeen Morroiak Udaletxean haurren 
gutunak jasotzen egongo baitira 16:00etatik 20:00etara. Ekitaldi 
nagusia urtarrilaren 5ean, astelehenean, izango da. 18:00etan 
Errege Magoak iritsiko dira tren geltoki zaharreko nasara, 
eta gutun biltzaileak ere ordu horretan hasiko dira gutunak 
jasotzen. 18:30ean, berriz, Errege Magoen Kabalgata abiatuko 
da Letxunborro Etorbidetik San Juan Harri plazaraino. Azkenik, 
19:30ean, Errege Magoei harrera egingo zaie udaletxean eta agur 
ofiziala egingo dute Udaletxetik. 

https://irunero.eus/eguberrietako-lehen-berritasunak-aurkeztu-dituzte-oraindik-iraila-amaitu-ez-denean/ 
https://irunero.eus/eguberrietako-lehen-berritasunak-aurkeztu-dituzte-oraindik-iraila-amaitu-ez-denean/ 
https://www.irun.org/es/gazteartean
https://irunero.eus/gabonetako-distira-irungo-txoko-guztietara-zabaldu-da/
https://irunero.eus/irungo-atseginak-mandatu-bereziak-ditu-eguberrietarako/

Txorimaloak soinu taldea Gabonetarako hitzorduetarako prestatzen ari da. Euskararen eta euskal 
kulturaren zabalpenaz arduratutako taldea da, izan ere, Irungo Udaleko Kalean Bai programara 
atxikitako elkarteetako bat da. Orain, Gabonen inguruan, hainbat hitzordu garrantzitsu izango 
dituzte, jada ohitura bihurtu den bezala. Garbiñe Etxenagusia Oiarzabal taldeko irakaslea soinu 

taldearen iraganaz, orainaz eta etorkizunaz mintzatu da. 

Musikaren munduan ia 4 hamarkada baino gehiagoko 
esperientzia dute bizkarrean, 1986an hasi baitzuten talde gisa 
bere ibilbidea. Garbiñe Etxenagusia Oiarzabalek azaldu duenez, 
akordeoi talde gisa sortu ziren. Gero ordea, beren ibilbidearen 
erdian gutxi gora behera, modei jarraiki, trikitixa eta pandero 
talde bat izatera pasa zen Txorimaloak. “Aldaketa poliki-poliki 
gertatu zen, trikitixa sartzen hasi zen heinean, akordeoia 
indarra galtzen hasi baitzen”, erantsi du irakasleak.

Taldea osasun onez iritsi da 40. urteurrenaren atarira. Garbiñe 
Etxenagusia Oiarzabalen hitzetan, “zortea izan dugu honaino 
iristeko, beraz, erraza izan da”. Hain zuzen ere,  Garbiñe 
eskertuta azaldu da beti taldean jende jatorra, langilea eta 
inplikatua gerturatu delako, zalantzarik gabe, orain arte egin 
duten ibilbidea erraztu diena. 

Txikietatik helduetara
Egun askotariko taldea osatzen dute, ikasleen artean haurrak 
zein helduak dituztelako. Ikasle txikienak urte 1 du eta 
Garbiñek azaldu duenez, “haur txikienekin tailer txikiak 
egiten ditugu”. Gainontzeko taldeak ere, batez ere, adinaren 
arabera antolatzen dituztela azaldu du Garbiñe Etxenagusia 
Oiarzabalek. “Taldekako eskolez gain, gero denak batera ere 
aritzen gara, txikiak zein helduak, horrela, ahalik eta ekintza 
gehienetan parte hartzeko”, erantsi du Txorimaloak taldeko 
irakasleak. Guztira, 30 pertsona inguruk osatzen dute gaur egun 
Txorimaloak soinu taldea. Irun bezalako hiri batean euskara eta 
euskal kultura sustatzeko lan handia egiteko dagoela aipatu du 
Garbiñe Etxenagusiak. 

2025. urtea amaitzear den honetan, Garbiñe Etxenagusia 
irakasleak balorazio ona egiten du: “oso urte ona izan da, 
proiektu politak izan ditugulako eta giro onean egin ohi 
ditugulako gainera”. Adibidez, orain gutxi Gau Beltzaren 
inguruko emanaldia eskaini dute. Landetxan egin dute eta hori 
izan da aurtengo berritasunetako bat. Hala ere, urtean zehar 
bestelako ekintzetan parte hartu dutela gogoratu du: Euskal 
Jira, hainbat auzoetako jaietan, Euskararen Egunean, etab. Hain 
zuzen ere, Euskararen Nazioarteko Egunaren harira, Landetxan 
azaroaren 30ean emanaldia eskaintzeaz gainera, kantu bazkaria 
egin dute. 

Urte amaiera lanpetua
Txorimaloak soinu taldeak Eguberrien inguruko hainbat 
ekitalditan parte hartzeko ohitura hartu du. Batetik, Urdanibia 
plazan San Tomas egunean emanaldia eskainiko dute aurten 
ere. Bestetik, Olentzero eta Mari Domingiren etorreran ere 
beren aletxoa jartzen dute. Abenduaren 23an izango da hori 
eta Garbiñe Etxenagusia Oiarzabalek aurreratu duenez, zerbait 
berezia prestatzen ari dira egun horretarako Irungo Udalarekin 
eta antolaketan inplikatutako gainontzeko musika, dantza eta 
kultur taldeekin batera. 

Etorkizunaz galdetuta, Garbiñe Etxenagusia Oiarzabalek aipatu 
digu hauxe dela bere erronka nagusia: “familia bat izaten 
jarraitzea, ez talde bat bakarrik, hau da, orain arte bezala”. 
Hasiera hasieratik familia baten gisakoak izan dira eta oraindik 
ere berdin jarraitzen dute, beraz, aurrerantzean bide beretik 
jarraitu nahi dute, musika lagun. 

OIASSOTIK IRUNERA: EUSKARAZ

Imagina dezagun Oiasson bizi garela, duela 2000 urte inguru, 
eta halako batean, herrian barrena zabaltzen hasi da gladiadore 
borroka bat izango dela Oiassoko foroan. Gladiadoreen arteko 
borroken berriak askotan iritsi izan badira ere, orain arte inoiz 
ez dira hemen gauzatu. Herriko jauntxo talde bat joan omen 
zen Pompelora gladiadoreen arteko borroka bat ikustera, eta 
Oiassotik pasatzen diren merkatari batzuek Tarrakon izaten 
diren borroka horien berri ere eman izan dute. Sekulakoak 
omen dira, borrokalari trebeak, eta a zer nolako kaskoak eta 
borroka tresnak eramaten dituzten! Kaskoari Galeae deitzen 
zitzaion eta 4 kilo inguru pisatzen zituen, brontzezkoak izaten 
ziren, benetan deigarriak. Baina horretaz gain, Manicae bat ere 
eramaten zuten ezpata zeramaten besoa babesteko eta hankak 
babestekoak ere janzten zituzten, batzuk lana lodiz eginak 
edo brontzez. Baina deigarriena ezkutua, edo Scutum-a eta 
Gladius-a edo ezpata ziren. Gladiadore batzuek Fuscinae edo 
tridentea erabiltzen zuten erasorako, edota Rete edo sarea. Hura 
ondo erabiltzeko sekulako trebezia behar zen. Beste makina bat 
borroka tresna ere erabiltzen zuten, oso deigarriak denak.  

Indarraren, disziplinaren eta boterearen adierazgarri ziren 
gladiadoreak mota eta maila oso ezberdinekoak ziren, esate 
baterako, askotan heriotza zigorrera kondenatutakoak erabili 
ohi ziren borroka haietan, baita esklabuak ere. Gehienetan 
menperatutako gudari bat esklabu bihurtzen zutenean, askoz 
ohoretsuagoa zen ezpata batekin borrokan hiltzea, nagusi baten 
menpe mehategietan edo harrobietan lanean aritzea baino. 
Ikuskizun haien garrantzia eta oihartzuna zela eta, gladiadore 
eskolak jarri ziren abian. Eskola haietara gazte libreak ere 
gerturatzen ziren, borrokalari gisa ospea eta dirua lortu asmoz. 
Eta eskolan zeuden bitartean egunean hiru aldiz jateko aukera 
izaten zuten. Hori ez zen kontu makala garai haietan! Gerlari 
haien elikadura oso berezia zen gainera, esate baterako, garagar 
irinarekin egindako aia jaten zuten. Gihartuta egon beharrean 
koipea eduki behar baitzuten gorputzean.  

Eskola haiek Erroman eta baita Pompeian ere ireki ziren. 
Pompeiako eskolan hainbat kasko eta tresna aurkitu dira, 
gladiadoreen prestakuntzari buruz informazio ugari eskainiz. 
Penintsulan Kordobako gladiadore eskolari buruz hainbat 
erreferentzia daude, eta Tarracon beste eskolaren bat ere ba 
omen zen.

Hermes izan zen ospe handiko gladiadoreetako bat, baita 
Flamma, edota Espiculo ere. Espiculori Neronek sekulako 
ondareak oparitu zizkion irabazi zituen borrokengatik. 

Borroka haiek hiletetan hasi ziren, erritual modura, ospe 
handiko hildakoaren omenez egiten ziren zeremonia 
sakratuetan. Baina poliki-poliki erritu haiek publiko bihurtu 
eta anfiteatroetan ospatzen hasi ziren. Mota askotakoak 
gainera, animalien artekoak, animalia eta gizakien artekoak, 
gladiadoreen artekoak… Eta oso deigarriak ziren koliseoak 
urez bete eta itsasontzien arteko borrokak. Imajina dezakezue 
zer nolako prestaketa egin beharko zen horrelako festa bat 
antolatzeko? Argi dago ikuskizun haien atzean, erabilera 

politikoa zegoela, garai bakoitzeko enperadoreak herritarren 
babesa lortzeko eta euren buruari prestigioa emateko. 

Zorionez, animalien edo gizakien arteko borroka odoltsu haiek 
ez dira gurera iritsi. Eskerrak! Hala ere, Francoren garaian ospe 
handia lortu zuten zezen korridak oraindik ere ospatzen dira. 
Diktadoreak espainiar identitatea bultzatzeko erabili zituen 
ikuskizun horiek, eta toreroak bilakatu ziren garai bateko 
gladiadoreak, animalien aurka borrokatzen zutenak. Franco 
hil zeneko 50. urteurrena ospatzen den honetan, gogoratzeko 
modukoa da zezen korriden erabilera, festa “patrio” modura.  
Odol festa hauek ulertezinak dira gehienontzat, eta bereziki 
gladiadore borrokak, gure ikuspuntutik onartezinak. Hala 
ere, 2.000 urtez hemen bizi izan diren euskaldunek seguru 
Gladiadore festa oso gogoko izango zutela, zezen korridak 
bezala; horiek telebistan eskaintzen zituzten etengabe, eta 
sekulako ikuskizun bihurtu ziren. Hala ere, festak gogora 
ekarriz nik askoz nahiago dut, Oiasson, gaur egungo Irunen 
ospatuko den euskararen nazioarteko egunaren festa. Urte guzti 
hauetan ikusi izan den borrokarik gogorrena euskarak aurrera 
egiteko bizi izan duena izan da. Gladiadoreak ikustera joaten 
ziren euskal-akitaniar haien hizkuntza zaharretik, kosta ahala 
kosta gaur arte biziraun duen egungo gure hizkuntzara, Franco 
diktadoreak galarazi bazuen ere… eta  horrexegatik  abenduaren 
3an festa handi bat ospatuko dugu. Euskararen betaurrekoak 
jantzita urte eta mende guzti hauetan euskarak aurrera egin 
izana ospatzeko moduko kontua da. Euskararen prestigioa eta 
lekua kentzen saiatu baziren ere, ez zuten lortu. Eta Oiassotik 
Irunera gure hizkuntzak bere bidea egiten jarraitzen du, 
borrokan, gogotsu eta tinko. Bizirik.

TRIKITIXA ETA PANDEROAREN 
ERRITMOAK MUGIARAZTEN DITU 

TXORIMALOAK SOINU TALDEKO KIDEAK 

https://www.irun.org/eu/euskara/euskaraz-bizi/kirola-aisia-eta-kultura/kalean-bai
https://www.instagram.com/txorimaloaksoinutaldea/?hl=es
https://txingudionline.com/olentzero-eta-mari-domingi-irunen-2024/
https://www.oiasso.com/eu/
https://irunero.eus/gladiadoreen-borrokei-buruzko-mitoak-eta-egiak/
https://irunero.eus/azaroaren-amaierarekin-euskararen-egunaren-harira-antolatutako-ekintzak-indartuko-dira/

ATREZZO MARKO DENDAK 30 
URTE BAINO GEHIAGO EGIN 
DITU IRUNDARREN BIZITZA 

MARKOZTATZEN 
Atrezzo marko denda 1992an hasi zen Irunen markoztatze 
zerbitzuak eskaintzen. Geltoki kaleko 13. zenbakiko 
marko denda, Martin Ugarte, Juanpe Ugarte eta Iñaki 
Ugarte anaien ekimenez sortu zen, Marina Larruquerten 
laguntzarekin. Datorren urtetik aurrera, Beñat Ugartek 
eta Mikel Ugartek, Iñakiren semeek, aitari lekukoa hartuko 
diote, bizitza artisau markoetan jartzeko ohiturak Irunen 
etenik izan ez dezan. 

MARKOGINTZA

KONTSERBAZIO MATERIALAK 
ETA ZAHARBERRITZEA

GELTOKI KALEKO 13. ZENBAKIAN 

Nolatan erabaki zenuten Irunen marko denda bat jartzea?
Iñaki: Orain dela dezente hasi ginen, zehazki, 1992an. Hiru 
anaien artean sortu genuen hau eta amets bat egia bihurtzea 
bezalakoa izan zen. Garai hartan Irungo aduanak ireki zituzten 
eta ondorioz, sekulako krisialdia sortu zen. Egia esan, ez dakit 
nola murgildu ginen gu proiektu honetan orduan.

Asko aldatu al da ordutik hona gauzak markoztatzeko ohitura?
Iñaki: Bai, bai, asko. Gainera, lehen Irunen mota honetako 5 
denda ginen gauzak markoztatzen genituenak eta orain bakarrik 
geratu gara. Ordutik gauzak asko aldatu dira, lehen jendeak 
gauza batzuk markoztatzen zituelako, orain jada egiten ez 
direnak. Egun, adibidez, iparraldeko hainbat bezero dauzkagu. 

Nola laguntzen diezue bezeroei zuengana ideia batekin 
datozenean?
Iñaki: Hori da gure lanik garrantzitsuena, jendea gehienetan 
ideia argirik gabe eta galduta etortzen baita. Guk orientatzen 
ditugu eta markoa, passe-partout ertza eta kristala aukeratzen 
laguntzen diegu guk daukagun material guztiaren artean. Gu 

arduratzen gara prozesu 
guztiaz: egurra eta kristala 
mozteaz eta muntaketaz, hau 
da, lan guztia hemen egiten 
dugu. 

Argazkiez edo margolanez 
gain, gauza gehiago 
markoztatu daitezke?

Iñaki: Bai, denetarik. Esaterako, kamisetak, oroigarriak, 
giltzak, eskulanak ... argazki edo posterrez gain, edozer gauza 
markoztatu daiteke. 

Zein izan da orain arte zuen eskuetara iritsi den proiektu 
arraroena edo bitxiena? 
Iñaki: Hemen ia denetik markoztatu dugu. Arraroena izan zen 
behin emakume batek bere haur jaioberriaren zilbor-hestea 
ekarri zigula, lehor-lehorra zegoenean. Hasieran harrituta 
geratu ginen, baina azkenean egin genuen, kaxatxo batean jarri 
genuen eta oso polita geratu zen.  

30 urtetik gorako ibilbide honetan markoetan modak asko 
aldatu dira, ezta?
Iñaki: Arrazoi osoa duzu. Lehen marko gehienak oso barrokoak 
ziren, urre edo zilar kolorekoak. Orain modan dagoen estiloa 
berriz, oso minimalista da, dena zuria eta egurraren kasuan, 
dena lau-laua, inolako moldurarik gabe. Hori izan da aldaketa 
nagusia, estilo barrokotik sinpletasunera. 

Denbora horretan Irungo merkataritza ere asko aldatu da. 
Iñaki: Bai, esan bezala, orain mota honetako denda bakarra 
gara hirian eta hemen jarraitzen dugu borrokan. Internet dela-
eta saltoki handiagoen eragina nabari da, horiek baitira gure 
lehiakide zuzenenak. Hala ere, gu eskulangileak garenez, gauzak 
mimoz egiten saiatzen gara bezeroen nahiak errealitate egiteko. 
Guk orientazio hori eskaini dezakegulako eta, beharrezkoa 
bada, bezeroarekin ordu bat edo gehiago egon gaitezke gauzak 
azaltzen edo erakusten. 

Markoez gain, kontserbazio materialak edo zaharberritze 
zerbitzuak ere eskaintzen dituzue. 
Iñaki: Bai, horrelako zerbitzuak ere eskaintzen ditugu. Eta 
guk egin ezin badugu, gauza batzuk oso bereziak direlako, 
gure inguruan horretara dedikatzen den jendea dugu eta 
horiekin harremanetan jartzen ditugu zuzenean. Egia esan, 
lan zoragarriak egiten dituzte eta argazkiak zein olio-pinturak 
berreskuratzeko gai dira. 

Gabonen atarian enkargu gehiago jaso ohi dituzue?
Iñaki: Lehen askoz gehiago nabaritzen zen, Gabonak lan 
handiko garaia izan ohi baitziren. Dena den, gorakada hori jada 
hain nabaria ez bada ere, nabari da jendeak opariak egiteko 

oraindik garai horretan 
enkargu bereziren bat egiten 
duela.

Etorkizunera begira, 
dendaren erreleboa bermatua 
duzue. 
Iñaki: Bai, horretan 
pentsatzen hasiak gara eta 
zorionez, gure bi semeek 
negozioarekin jarraitu nahi dute.  
Beñat: Orain arte gu bidaiatzen ibili gara eta pentsatzen ea zer 
egin nahi genuen gure bizitzarekin. Azkenean, hau beti guretzat 
etxean genuen altxor txikia izan da, txikitatik ezagutu dugulako. 
Bisitan etortzen ginenean beti lanen bat egiten jartzen gintuzten 
eta, horrela, betidanik lan honetara loturik egon gara. Azkenean, 
oso interesgarria iruditu zaigu eta merkatua apur bat ikertu 
ostean, anaiak eta biok proiektuan murgiltzen ausartu gara. 
Ilusio handia sortzen digu hartutako erabakiak eta benetan lan 
polita dela uste dugu. 

Izan ere, teknologia berriak eta artisau lana uztartzen dituen 
zerbitzua da zuena. 
Beñat: Artisau lan horri eustea garrantzitsua iruditzen zaigu, 
zerbitzuak benetan pertsonalizatua izaten jarrai dezan. 
Familiarekiko sentikortasuna ere garrantzitsua da guretzat, 
betidanik bertan egon garelako, eta horrek erabaki hau hartzera 
bultzatu gaitu. 

Nola begiratzen duzue etorkizunera Atrezzotik?
Beñat: Orain ikasketa prozesu etengabean murgildurik gaude 
anaia eta biok, Marina lankidearekin batera.  
Iñaki: Hori da. Beñatek Marina aipatu du eta erantsi nahiko nuke 
Marina Atrezzoren zutabe garrantzitsua dela. Gurekin lanean 
urte asko daramatza, hasiera-hasieratik, eta nola ez, tartetxo 
hau baliatu nahi dugu bere lana omentzeko.  
Beñat: Etorkizunak dakartzan erronkei egokitzeko gaitasunez 
lan egin nahi dugu eta, bien bitartean, aitarengandik ahal den 
guztia ikasten saiatuko gara. Gure helburua giro politean lan 
egitea lortzea da eta noski, gure ekarpena egitea ere  Irungo 
hurbileko merkataritzari.

“Esaterako, kamisetak, 
oroigarriak, giltzak, 

eskulanak ... argazki edo 
posterrez gain, edozer 

gauza markoztatu 
daiteke” 

Iñaki Ugarte, Atrezzo 
marko denda

“Etorkizunak dakartzan 
erronkei egokitzeko 
gaitasunez lan egin nahi 
dugu eta, bien bitartean, 
aitarengandik ahal den 
guztia ikasten saiatuko 
gara” 
Beñat Ugarte, Atrezzo 
marko dendako erreleboa

https://www.instagram.com/atrezzo_irun/?hl=es
https://maps.app.goo.gl/yFn7PvRr3D4BHX4bA
https://irunero.eus/liburuaren-nazioarteko-egunaren-ospakizunak-irun-osora-hedatuko-dira/
https://www.atrezzo.eus/eu/

BONNAT-HELLEU MUSEOA 
BERRIREKI DA BAIONAN, HEDAPEN 

ETA BERRITZE OPERAZIO HANDINAHI 
BAT BURUTU ONDOREN

Azaroaren 27tik aurrera Baionan berriro irekiko dute Bonnat-Helleu museoa, hedapen 
eta berritze operazio handinahi bat burutu ondoren. Kulturgune nagusi horren 

berrezagutza egiteko aukera izango da 2025eko azaroaren 27tik goiti, osoki berritu baita 
eraikina. Jende ororentzat hurbilerraza den ibilbideari esker, bertan kokatutako 1.200 

obra inguru ikusteko aukera izango da.

Irekidura eta paretak kentzea dira museoa berriz 
zabaltzeko lema nagusiak, bai BLP & associés bulegoak 
berrartutako arkitekturan, eta bai bisitaren ibilbidean eta 
kultur programazioan, bildumak emozioa, sorpresa eta 
elkarretaratzearen ikuspegitik ezagutzea eragiten dituelako. 
Diskurtso bakarra eta hierarkia izoztua saihestuz, esplorazio 
irekia proposatzen du, bakoitzak bere ibilbide propioa eginez, 
gelen arteko lotura pertsonalak ehun ditzan.

Eskuzabaltasunaren ondarea
Antzinatetik XX. mendera hedatzen den garaiko margolanez, 
eskulturez, marrazkiz eta arte objektuez osatutako 7.000 obra 
inguruko bilduma gordetzen du Bonnat-Helleu museoak. 
Museoaren historia oso berezia da aniztasun horren jatorrian: 
partekatzeko asmo bera zuten hainbat bildumagile, artista eta 
mezenasek egindako dohaintzek osatzen dituzte museoaren 
funtsak. Keinu bakoitzak moldatu du europar marrazkiak, 
Espainiako margolanak, antzinako eskulturak eta Pizkundeko 
obrak batzen dituen multzo hau. Pierre Rosenberg-ek, lehengo 
Louvre museoko lehendakari izan zenak, «Paris eta Madril 
artean dagoen bilduma ederrena» izendaturik, hainbat egileren 
obrak ditu, hala nola: Rubens, Van Dyck, El Greco, Goya, Ingres, 
Delacroix, Géricault, Degas, Barye, Bonnat, Helleu… 

Giza historia kontatzen du gaur egun bildumak: 
eskuzabaltasunarena eta transmititzeko gogoarena. Mundua 
beste baten begien bidez ikusteko gonbita da emaitza bakoitza, 
legatu bakoitza. Beraien koherentzia eta kalitateari esker 
ohargarriak diren multzoen artean, aipatzekoak dira Léon Bonnat 
(1833-1922) baionar margolaria eta Paul-César Helleu (1859-
1927), museoari izena eman dioten bi artisten 300 obrak: beraiek 
egindako obrak, baina baita beraien inspirazioak eta gustuak 
ulertzen laguntzen diguten beraien bilduma propioak ere.

Antolaketa kronologiko zorrotzaren ordez, bilduma ezagutzeko 
gai unibertsal handien bidez ikus daitezke obrak: gorputzaren 
irudikapena, besteak begiratzeko moldea, nortasunen 
adierazpena... Murruak eroraraziz antolatutako museografia 
horri esker, norberak libreki aztertu ahal ditu bertako obrak, 
haien arteko lotura propioak marraztuz eta ustekabeko 
perspektibak irekiz. Esperimentazio eremua bihurtzen da 
horrela museoa, bisitariari sentitzeko bezainbat gogoeta 
egiteko gonbita eginez. Gogo azkarra adierazten du hautu 
museografiko horrek: artea denen eskura jartzen duen lekua 

bihurraraztea museoa, bere izaera guztietan. Obra ezagunen eta 
pieza diskretuagoen arteko hierarkia ezabatzen da, obren eta 
bisitariaren arteko elkarrizketa sortzeko, nolanahikoa izanik 
bakoitzaren esperientzia edo artearekin duen harremana.

Mundu mailan ospea duen kabinete grafikoa
Europar artista ospetsuenen obrez gain, munduko arte grafikoko 
kabinete aberatsenetakoa ere hartzen du Bonnat-Helleu 
museoak bere barnean: 3.000 orri baino gehiagoz osatua dago 
arte grafikoko bulegoa, munduko ederrenetakoa. Horien artean, 
Leonardo Da Vinci, Michelangelo, Ingres, Dürer, Rembrandt, 
Véronese eta beste hainbeste. Ibilbide berri horren erronka bat 
da arte grafikoak zaintzea, herritarrek eskura izateko parada 
eskainiz, aldi berean. Horrela, esparru bereziak banatu dira 
ibilbidean zehar, marrazkiak museoko bisitako gelen barnean 
erakutsiz, kontserbazio baldintza egokiak atxikiz aldi berean. 
Hiru hilabetero marrazkiak aldatuko dira, obrak erakusgai 
jartzeko moduan eta gainerako ibilbideari oihartzun egiteko, 
bilduma osoa ere, eskatuz gero, ikus daitekeelarik.

Euskal sustrai eta zerumugak
Lurraldearekin solasean, XIX. mendearen bukaeran, Baionako 
artista belaunaldi bat nagusitzen da nazio mailan. Horietako 
anitz Achille Zo-ren ikasleak dira Baionan, edo Léon Bonnat-
ek Parisen duen tailerretik pasatakoak dira. Irakasle eta eragin 
handiko sostenguak izanik, zeregin erabakigarria dute hauek, 
formakuntza zorrotza eta instituzioekiko bitartekoak eskainiz 
eta lehen enkarguak erraztuz. Jatorri berdina eta zenbait 
gaietarako gustu partekatuan oinarritutako elkartasun loturak 
ehuntzen dituzte Marie Garay, Georges Bergès, Henri-Achille 
Zo, Denis Etcheverry, Henry Caro-Delvaille edo Eugène 
Pascau-k. Lurralde errotzea eta tradizio akademikoak elikatu 
zituen margotzeko molde jakin baten inguruan bateratu 
zen taldeari «Baionako Eskola» deitu izan zaio, lurrarekiko 
hurbiltasunagatik. Paristar irakaskuntzatik etorri, baina lurralde 

partekatuan errotutako margolaritza figuratiboan sartzen dira 
denak horrela.

Baionako eskolaren gisara, arte eta historia hiriko lurraldean 
sartzen da Bonnat-Helleu museoa. Museoaren hedatzeari 
jarraipena emanez, auzotegi oso batez baliatzen da 
birmoldaketa hau, museoen auzotegia Baiona Ttipiaren 
bihotzean antolatuz. Oinezkoen eremua zabaltzeari eta 
landareztatzeari eman zaion arreta bereziak, ondoan dagoen eta 
Bonnat-Helleu museoko partaide pribilegiatua den Baionako 
Euskal Museorako igarobide naturala sortzen du.

Hiria eta eskualde osoaren garapen ekonomikoko estrategiaren 
muinean, gazteenentzako eta urrun dagoen publikoarentzako 
ere heziketa nahi sendoa erakusten du kultur baliabide 
harrigarri honek. Baserrigunearekin loturak sortzeko ardura 
duen lurralde bitartekari lana betez, errazagoa izango da 
museoa ezagutaraztea, erakargarritasuna areagotzea eta 
eskaintzak biztanleekin lankidetzan eraikitzea.

Tokiko bizitzan parte hartzen du kultur eskaintzak, bisitak 
eta eskualdeko eskolekin, instituzioekin edo elkarteekin 
partaidetzak antolatuz, biztanleei eta bisitariei sarbide bizia 
eskainiz ondarea ezagutzeko. Berrirekitzea ospatzeko Léon 
Bonnat irudikatzen duen erraldoi bat sortuz, Baionako Jaien 
tradizioa edo Aviron Bayonnais-eko errugbi taldearekiko 
partaidetzaren gisara, herri eta besta giroko tradizioarekiko 
atxikimendua erakusten da.

Bisita luzatzeko eta museoa, hirira buruz irekia den eremu bizi 
gisa hartzeko ideia gorpuzten dituzte korridoreek, ostatuak 
eta botikak. Museoa hedatuz, auzotegi oso batek hartzen ditu 
birmoldaketa horien onurak, museoen kale bat antolatuz Baiona 
Ttipiaren bihotzean. Berrirekitzeari esker, bilduma paregabea 
balioan jarria da Euskal Herriarentzat.

↓ Argazkia: Brochet-Lajus-Pueyo arkitektura proiektua. 

Argazkia: 10. Bonnat-Helleu Museoko 12. aretoaren 
ikuspegia, 2025. Argazkilaria: Mathieu Prat →

https://www.visitbayonne.com/eu/zure-gogoak-edo-inspiratu/zer-egin-eta-zer-ikusi-baionan/bisitatu/bonnat-helleu-erakustokia-bisitatu/
https://mbh.bayonne.fr/
https://maps.app.goo.gl/L3FL6RSSpaSCcfno8

KAKAOAREN BENETAKO ESENTZIA 
CASA CACAO MONTEVERDEN 

ARNASTEN DA
Casa Cacao Monteverde Irunen esperientzia gastronomikoak partekatzeko espazio 

berria da. Oinaurren, Jostun kaleko 7. zenbakitik, kakaoaren eta txokolatearen alderdi 
ezezagunak deskubritzeko aukera proposatzen du. Isabel Maigon da proiektuaren 

bultzatzailea, Ekuadorreko produktuak eta kakaoaren onurak ezagutarazteko asmotik 
abiatuta.

Kontatu iezaguzu zein izan zen proiektu honi ekiteko 
inspirazioa.
Komunikatzea, kakaoak duen balioa transmititzea eta jendeak 
txokolate ona eta txokolate industriala bereizten jakitea.

Irunen egitea aukeratu duzue, historikoki txokolateari oso 
lotuta egon den hirian.
Beno, Irun nire etxea da. Ekuadorretik atera nintzenean 
Hondarribian lurreratu nintzen, Guayaquiletik Madrilera 
etorri bainintzen eta handik zuzenean Hondarribira. Orduan 
hemen zain neukan aita eta 15 bat urtez bizi izan naiz Irunen 
eta orain alde frantsesera bizitzera pasatu naiz. Beraz, niretzat 
hori da eroso sentitzen naizen tokia, ezagutzen nauten lekua, 
pertsonekin azkar konektatzeko lekua eta esperientzia honekin 
hasi nahi izan dudan lekua.

Esperientzia gastronomikoen etxe hau ireki ondoren, 
nolakoak izan dira lehen inpresioak?
Espero nuena baino hobeak. Niretzat euskal komunitatea oso 
komunitate indartsua da, baina, aldi berean, batzuetan uste 
dut kosta egiten zaiola gauza berriak probatzea. Baina ezagutu 
dutenean, uste dut asko baloratzen hasi direla. Orduan ez nuen 
espero hasieratik hainbesteko onarpenik izatea. Egia esan, jende 
askok deitzen dit eta jendeari jakin-min handia sortzen dio hau 
zer den jakiteak. Nik azaltzen diet hona etor daitezkeela, etxean 
sentitu, gauza berriak probatu edo agian ez hain berriak, baina 
agian beste modu batean egin dezaketela, ezta? Kontzienteago.

Azpimarratu behar da ez zaretela denda edo kafetegi bat, 
ikasteko eta partekatzeko sortutako espazio bat baizik.

Hori da. Atsegin handia 
ematen dit jendeak fruitu 
zoragarri honen jatorria 
ezagutzeak, balioesteak eta 
ekoizten dutenen eskuak 

balioan jartzeak. Orduan hemen aurkituko dute leku bat etxean 
bezala esertzeko eta gauza goxoak probatzera etortzeko. Hori 
esperientzia handia izango dela aurreratu diezaiekegu.

Zehatz-mehatz, zer esperientzia mota eskaintzen dituzue?
Hasierako dastatzeak ditugu, txokolate beltza hartzera 
ohituta ez dauden pertsonekin pixkanaka hasteko. Hau da, 
bidea pixka bat irekitzeko. Eta dastatze espezializatuagoak, 
tailerrak eta tailer kolaboratiboak ere baditugu. Laster tailer 
bat egingo dugu norberak bere txokolatezko tableta egiteko, 
eta hamar umerekin egingo dugu. Gainera, helduentzako 
trufa tailer bat izango dugu, Raquel Gonzálezek zuzenduko 
duena, Espainiako lehen dastatzaile ziurtatua baita. Uztartze 
gastronomikoak ere antolatu nahi ditugu, adibidez, Irungo La 

Visionaria gaztandegiaren laguntzarekin txokolatea eta gaztak 
elkartzeko, bestetik txokolatea eta ardoak. Larunbat iluntzerako 
planak izango dira horiek, gaueko 20:00etan. Horrela beraz, 
esperientzia ugari izango dira, eta informazio guztia Casa Cacao 
Monteverde webgunean aurkituko duzue. Era berean, nirekin 
zuzenean harremanetan jar daitezke informazio gehiago nahi 
dutenak. Horien guztien helburua mahai honen inguruan biltzea 
da, gauzak probatzea, nola hautematen ari garen kontatzea eta 
gure memorian erregistratzea, gero, jendeak berriro probatzen 
duenean, produktu onak bereizi ahal izateko.

Txokolatea gure eguneroko bizitzan kontsumitzen dugun 
produktua da, baina agian ez duguna erabat ezagutzen.
Hori da. Askotan kakaoa txokolate soiltzat hartzen dugu, jende 
askok ez baitu kakaoa txokolatetik bereizitako produktu gisa 
ezagutzen. Eta, hain zuzen ere, kakaoak onura ugari ditu, 
txokolate azukreztatu bat baino gehiago delako. Esperientzia 
horiek guztiak, gainera, oso aberatsak izango dira, guregana 
datorren jendearekin ikaskuntza partekatzeko aukera emango 
baitute. Gainera, agian lagun berriak egingo ditugu mahai honen 
inguruan elkartzen garenean.

Zergatik erabaki zenuen proiektuari Monteverde izena jartzea?
Mundu guztiak, proiektu bat hasten denean, izen bat bilatzen 
du eta oso zaila da milaka izenen artean aukeratzea. Eta 
Monteverdera iritsi nintzen, nire aitaren amaren abizenera. 
Abizenak Italiar jatorria du, bere familiak bezala, Monteverdi 
zen, eta Ekuadorren Monteverde bihurtu zen, eta izen perfektua 
iruditu zitzaidan landaketarekin lotutako zerbaitetarako, 
elikagaietarako produktuekin, ez? Horrela aukeratu nuen 
Monteverde.

Aipatzekoa da zure txokolate markak ere badituzula, hemen 
aurki ditzakegunak.
Bai, marka zoragarriak ditut. Ekuadorren eginak dira gehienak, 
proiektu honekin 2019an hasi nintzenean nire helburu nagusia 
Ekuador bere produktuen bidez ezagutaraztea zelako, ez 
immigrazioagatik bakarrik, baita bertan ditugun kalitatezko 
produktuengatik ere. Beraz, hainbat produktu ditut, Pacari 
edo Kamm, adibidez, Ekuadorren fabrikatuta daudenak eta 
sari asko irabazten dituzten markak direnak. Uste dut Pacari 
marka dela munduan txokolate sari gehien dituen marka, 
Ekuadorren egiten den marka zoragarria baita. Nire marka bat 
izateko beharra ere sentitu nuen, eta horrela sortu nuen denbora 

luzez buruan izan nuen 
zerbait: edateko txokolate 
pikortatu bat, mundu honetan 
txokolatea hartzen hasi 
zen bezala kontsumitzeko, 
edarian. 

Zer faktore hartu behar ditugu kontuan txokolate ona 
bereizteko?
Txokolate onak osagai gutxi izan behar ditu, hau da, bi edo hiru 
osagai izatearekin nahikoa da, hainbeste kontserbatzailerik 
gabe. Alegia, ahalik eta garbiena izan dadila. Eta mundu guztiari 
gomendatzen diodan beste gauza bat da kakao hori nondik 
datorren egiaztatzea, hor baitago prezioan dagoen aldea. 
Horrela jakingo dute kakao on batengatik ordaintzen ari direla, 
eta ez beste osagai batzuekin kutsatuta eta kamuflatuta dagoen 
zerbaitengatik. Orduan, osagaiak irakurtzea gomendatzen dut.

Egia al da kakaoa edo txokolatea desagertzeko arriskuan 
daudela?
Beno, Afrikatik datorren kakaoaren kontsumo masiboa 
deforestazioa sortzen ari da. Horregatik diot nik garrantzitsua 
dela jakitea nondik datorren kontsumitzen ari zaren kakaoa, 
produktuaren eskaera deskontrolatuari ez laguntzeko. Ez 
dut uste kakaoa berez desagertuko denik, baina bai, agian 
garestiagoa izango da une honetan, baso-soiltzearen ondorioz, 
hortxe baitago benetako arazoa.

Zeintzuk dira proiektu honen etorkizunerako helburuak?
Sommelier edo kakao eta txokolate dastatzaile baten irudia 
ez da oso ezaguna. Mundu guztiak ezagutzen ditu ardoen 
sommelierrak, ezta? Hemen ziurtatuta gaude, Florentzian 
dagoen Nazioarteko Txokolate Sarietan ziurtatutako 
dastatzaileak gara, Italian, eta hiru maila baino ez daude. 
Nik hirugarren maila daukat. Beraz, jaso dugun prestakuntza 
horren bidez, pertsonengana iristen jakitea da gure helburua, 
txokolate baten kalitatea desberdindu ahal izan dezaten, 
txokolate hori baloratu ahal izan dezaten eta kakaoaren 
eta txokolatearen dastatze soiletik haratago, zergatik ez, 
dastatzean ere hezi daitezen, beren txokolatea fabrikatzeko edo 
ni egiten ari naizen bezala transmititzeko proiektu bati ekin 
diezaioten. Horretarako, tailer asko egin nahi ditugu, pertsona 
askorekin partekatzeko eta lagun berriak egiteko, hori baita nire 
helburuetako bat Casa Cacao Monteverde etxearekin.

“Txokolate onak osagai 
gutxi izan behar ditu, 
hau da, bi edo hiru 
osagai izatearekin 
nahikoa da, hainbeste 
kontserbatzailerik gabe”

“Eta, hain zuzen 
ere, kakaoak onura 

ugari ditu, txokolate 
azukreztatu bat baino 

gehiago delako”

https://casacacaomonteverde.com/
https://maps.app.goo.gl/PK2xQS4X3giDt8gWA
https://origenecuador.com/es/

Estibaliz Zubialde, Lassai psikologia: 

“SUSTRAIETARA ETA EMOZIO 
SAKONETARA JOATEN ZARENEAN, 

HOR AGERTZEN DENA AMA-
HIZKUNTZA DA”

Ama-hizkuntzak eta psikoterapiak lotura estua dute. Emozio sakonenetarako eta 
memoria traumatikorako giltza zuzena dira. Horregatik ezinbestekoa da lanketa hori 

ama-hizkuntzan egin ahal izatea. Estibaliz Zubialde, Donostian ibilbidea hasi ondoren, 
laster Irunen ere ateak irekiko dituen Lassai psikologia zentroko psikologoa da eta 

terapia prozesuan aliantza terapeutikoa lortzea zeinen garrantzitsua den azaldu du. 

15ELKARRIZKETA2025eko abendua

Loturarik dago ama-hizkuntzaren eta psikoterapiaren artean?
Bai, badago. Psikoterapian emozioekin egiten dugu lan eta 
segun eta bizitzako zein etapetan zauden, egoerekin ere bai. 
Psikoterapiak pertsona baten pentsamendu, sentimendu 
eta esperientzia intimoenak aztertzen ditu, eta horiei 
erreparatzeko, azken batean, hizkuntzaren bitartez lan egiten 
dugula esan dezakegu, sinbolikoarekin eta metaforekin ere, 
noski. Ama-hizkuntza adierazpen afektibo, emozional eta 
kognitibo sakonenarekin lotuta dago, batez ere karga emozional 
handiko edukietan. Ondorioz, norberaren ama-hizkuntza 
errespetatzea oso garrantzitsua da eta tresna nagusia eta 
eraginkorrena da emozioetara sarbide zuzenago bat edukitzeko.

Izan ere, terapian pazientearen eta terapeutaren arteko 
harreman bat sortzen da. 
Bai. Psikoterapian garrantzitsuena aliantza terapeutikoa da. 
Beraz, profesionalak pazienteari euskaraz arreta eskaintzeak 
eta lanketa sakon hori euskaraz egiteak garrantzi handia du. 
Ama-hizkuntzak terapeutaren eta pazientearen artean sortzen 
den harremanean eragin dezake, izan ere, hizkuntza partekatua 
izatea hurbiltasuna eta konfiantza handiagoa sortzeko tresna 
da. Pazienteak aukera duenean bere hizkuntzaren ñabardura, 
metafora eta umorea erabiltzeko, gertukoagoa sentitzen da, eta 
horrek harremanaren kalitatea hobetzen du. 

Ama-hizkuntzak, hitzetatik haratago, nolako lotura du 
inkontzientearekin edo ametsekin?
Gure memoriak eta bertan biltzen ditugun gertaerak eta egoerak 
gure atxikimendu erreferenteak izan diren pertsona horien 
hizkuntzan prozesatzen ditugu. Beraz, ama-hizkuntzak oso 
lotura estua du inkontzientearekin edo ametsekin. Haurtzaroko 
lehen esperientzia traumatiko eta afektiboak ama-hizkuntzan 
kodetu ziren. Inkontzienteko edukiak, hala nola ametsak, 
lapsusak eta hitz-jokoak, sarritan ama-hizkuntzan agertzen 
dira, hizkuntza hori baita karga emozional handieneko lehen 
urteetako bizipenen gordailua.

Bide beretik, ba al du loturarik memoria traumatikoarekin?
Bi urteak betetzen ditugun arte hizkuntza ez dago sortua edo, 
behintzat, barneratua. Hortik aurrera, hizkuntzaren bidez 
gure barne ahotsa sortzen hasten da, izatez, gure atxikimendu 
erreferenteena dena. Memoria traumatikoak karga emozional 
handiko egoerak dira, eta askotan ama-hizkuntzan kodetzen 
dira. Memoria horiek bigarren hizkuntza batean berriz 
prozesatzea zailagoa izan daiteke, distantzia afektibo moduko 
bat sor daitekeelako.

Testuinguru eleanitzetan 
terapian itzulpenak 
egiterakoan arazoak edo 
trabak sortu daitezke. Zein 

zentzutan?
Ama-hizkuntzan egiten ez den psikoterapiak zentzua badu 
ere, norberaren ama-hizkuntza errespetatzea funtsezkoa da. 
Ez dauka zentzurik norbaitek bere burua emozionalki adierazi 
behar duenean edo bere historiako zenbait narratiba egin 
behar dituenean horiek beste hizkuntza batean egiteak. Beste 
hizkuntza bat erabiltzen baduzu ez duzu sakontasun bera 
lortuko edo pertsonak berak ez ditu lortzen insight, katarsi edo 
sentitu behar dituen gauza batzuk. Ikerketek erakusten dute 
bigarren hizkuntza bat erabiltzeak distantzia emozionala sor 
dezakeela. Horrek, batzuetan, defentsa-mekanismo moduan 
funtziona dezake zenbait edukiren aurrean, nahiz eta distantzia 
hori erabilgarria izan daitekeen pazienteak karga emozional 
handiegia duen egoeretan. Dena den, orokorrean, prozesuaren 
sakontasunari kalte egin diezaioke. Bestalde, itzulpenak 
nekadura kognitiboa eragiten du, eta bestetik, esanahiaren eta 
ñabardura emozionalaren galera dakar.

Terapia saio baten erdian, zergatik gertatzen dira hizkuntza 
aldaketak?
Gizarte elebidun batean oso naturala da bat-batean hizkuntza 
aldaketa gertatzea. Egia da psikoterapiaren testuinguruan askoz 
gehiago nabaritzen direla aldaketa horiek. Testuinguruaren 
arabera, hau da, bizitza pertsonalean edo lanean hizkuntza 
ezberdinak erabil ditzakegulako. Beraz, hizkuntza aldaketa 
bat gertatu daiteke, sakontasunetik gauzak azaldu eta ama-
hizkuntzara jotzeko. Hizkuntza aldaketa hori gaiarekin 
distantzia bat hartzeko 
modua izan daiteke ere edo, 
kontrakoan, hurbiltasuna 
bilatzeko. Hizkuntza 

aldaketak oso aberasgarriak 
izan daitezke, beti ere modu 
kontzientean eta terapeutikoki 
erabiliz gero.

Terapia baten erdian 
hizkuntza aldaketak 

gertatzen direnean, terapeutak nola jokatu behar du?
Beti ere, pertsonaren erritmoa errespetatzen saiatu behar gara. 
Adibidez, terapeuta gisa azkarregi joan zarenaren adierazle izan 
daiteke eta pazienteak bigarren hizkuntza defentsa mekanismo 
gisa erabili izana. 

Pentsatzekoa da beraz, ama-hizkuntzak gure sustraiekin eta 
identitatearekin lotura duela.
Guztiz. Lanketa pertsonalerako oso garrantzitsuak dira gure 
sustraiak eta nortasuna. Beraz, ama-hizkuntza eremu honetan 
zaintzea oso garrantzitsua da, horri esker, beste pertsona 
errespetatua sentitu daitekeelako, bai bera eta baita bere 
testuingurua ere, zein familia, eta azken batean, bere istorioa. 

Ondorioz, funtsezkoa litzateke bakoitzak terapia bere ama-
hizkuntzan egiteko aukera izatea?
Bai, hala izan beharko luke. Zalantzarik gabe. Hizkuntza 
pertsonaren identitate sozial, kultural eta pertsonalaren 
oinarrizko zati bat da. Dena den, ez da erraza. Nabarmendu 
nahiko nuke psikoterapia batean garrantzitsuena harreman 
terapeutiko sendoak sortzea dela, pertsonaren eta 
profesionalaren artean. Segurtasuna sentitu behar duzu. Beraz, 
bai, Psikoterapia euskaraz egin ahal izateak ez luke aukera bat 
izan beharko, eskubidea baizik. Hala ere, egia da batzuetan 
hori lortzeko traba batzuk sortzen direla profesionalen aldetik, 

“Lanketa pertsonalerako 
oso garrantzitsuak 
dira gure sustraiak eta 
nortasuna”

“Psikoterapian 
garrantzitsuena aliantza 

terapeutikoa da”

“Pertsonaren ama-
hizkuntzan egiten ez 

baduzu,  informazio ez 
zuzena galdu dezakezu; 

guretzat oso baliotsua 
dena”

ESTIBALIZ ZUBIALDE FERNÁNDEZ 
Estibaliz Zubialde Fernández, 2014. urtetik 

osasun-gaikuntza duen psikologoa da. 
12 urtez haurrak babesteko arloan lan 
egin du. Donostiako Lassai psikologia 

zentrokoa profesionala eta orain ere 
Irunen kontsulta duena. 2016tik 2019ra 
AVAPSIko familia  eta bikote terapiako 

masterra egin zuen 2013tik 2014ra, hau 
da, EHUko Psikologia: Gizabanakoa, 

Taldea, Antolaketa eta Kultura Masterra. 
EHUk kontrataturik ikertzaile lanetan 
aritu zen haur hezkuntzako bigarren 

zikloko haurren gaitasun emozionalak 
ebaluatzeko bi tresna euskarara 

egokitzeko 2011n, Gipuzkoako Foru 
Aldundiak finantzatutako proiektuan. 

Gainera, Traumari buruzko prestakuntza 
du I. eta II. mailetan, Anabel Gonzálezekin 

Madrilen, UNEDen bidez.

Profesional gisa duen kalitatea 
bermatzeko, bere gainbegiratze 

taldearekin batera dituen prozesuen 
kasuak gainbegiratzen ditu, eta 2021etik 

parte hartzen du talde horretan. Horretaz 
gain, gaur egun bere berrikuspen 

pertsonalerako espazio propioa 
mantentzen du, lan pertsonal on bat 

ezinbestekoa baita beste batzuei lagundu 
ahal izateko.

https://irunero.eus/ama-hizkuntzak-psikoterapian-duen-garrantzia-landuko-da-azaroaren-11n-oiasso-museoan-euskaraz/

hizkuntza batean, nahiz eta kasu horietan gai jakin batzuetan 
izaten den. Sustraietara eta emozio sakonetara joaten 
zarenean, hor agertzen dena ama-hizkuntza da; gure txikitako 
pertsonekin erabilitako hizkuntza. Barne elkarrizketa, sarritan, 
gure haurtzaroko figura garrantzitsuen ahotsaren errepikapena 
da, lehen aldiz ama-hizkuntzan entzun genituenak.

Hemengo testuinguruan, nolako garrantzia izan dezake 
haurrentzat terapia euskaraz egiteko aukerak?
Psikoterapian txikiekin jolasaren bidez lan egiten dugu, 
metaforak erabiliz edo marrazkiak eginez. Izan ere, haurrek ezin 
dute pentsamendu kontzientearen bidez heldu bezala adierazi. 
Haur txiki batentzat bada izatez arraroa terapia batean hastea 
eta bat-batean ezezagun batengana joatea. Beraz, bere ama-
hizkuntza denean harrera egiten ez badiogu, kasu honetan, 
euskaraz, oraindik arrotzagoa izan daiteke. Edozeini transmititu 
behar diogu segurtasuna, baina txikiei are gehiago. 

Zure esperientziaren arabera, euskarazko terapien eskarian 
gorakada nabaritu duzu?
Bilakaera oso baikorra izan da egia esan eta ni asko pozten 
naiz horretaz. Geroz eta jende gehiago da zuzenean euskaraz 
gerturatzen zaizuna edo espresuki terapia euskaraz egin 
ahal izatea eskatzen duena. Aldarrikatu beharreko zerbait 
da, norberaren eskubidea delako zerbitzu on bat jasotzea, eta 
gainera, ama-hizkuntzan izatea hori. 

Hitz batez, ama-hizkuntzan ez bada ere, hala ere terapia 
egitea lagungarria izan daiteke?
Terapia profesional on batekin eta kalitatezko pertsona 
batekin eginez gero, beti izango da lagungarria. Pazienteak 
terapeutarekin lotura egokia lortzen badu, eta pazienteak 
bigarren hizkuntza hori ondo menderatzen badu, aurrerapen 
garrantzitsuak egin daitezke. Aliantza terapeutikoa da 
garrantzitsuena. Dena den, ikerketek erakusten dute 
psikoterapia bat beti eraginkorragoa izango dela pazientearen 
ama-hizkuntzan egina bada. Zailagoa izan daiteke emozio 
inkontzienteen, haurtzaroko traumaren eta ñabardura 
kulturalen sakontasun osoa aztertzea ama-hizkuntzan ez bada. 

Hala ez bada ere, lagungarria 
izango da ziur, beti pertsona 
eroso, seguru eta lagundua 
sentitzen bada. Izan ere, 
ama-hizkuntza da emozio 
sakonetarako eta memoria 
traumatikorako giltza zuzena. 

hizkuntza aukeraketak 
zerbitzuaren kalitatea 
baldintzatu ez dezan. Hortaz, 
beldur horiek trabak sortu 
ditzakete. Edozein pertsonak 
psikoterapia batean hasteko 
bere beldurrak gainditu behar 

ditu lehenik, terapeutaren aurrean barnetik biluztuko baita. 

Beste aldetik ere, ariketa hori egitea beharrezkoa dela uste dut, 
egoera lasai hartuz eta merezi duen garrantziarekin landuz. Guk 
terapeuta gisa ematen duguna zerbitzu bat baino gehiago da eta 
horretarako beste pertsonaren nortasuna onartu behar dugu, 
euskara euskaldunentzat zutabe garrantzitsu bat dela kontutan 
izanik. Hori guztia malgutasunez eta zintzotasunez egin 
daiteke, hau da, beharrezkoa denean beste hizkuntzara joz hitz 
zehatzak bilatzeko. Horrela eginez gero, pazienteak ziurrenik 
ondo hartuko du. 

Euskaldun batentzat nolako garrantzia izan dezake 
psikoterapia euskaraz egin ahal izateak?
Edozein pertsonarentzat terapia bere ama-hizkuntzan egin ahal 
izatea askoz eraginkorragoa izango da. Hain zuzen ere, ondorio 
hori babesten duen ikerketa pila bat dago. Euskaldunen kasuan, 
are garrantzitsuagoa da. Euskara urtetan zehar zapaldutako 
hizkuntza bat izan da. Badakigu nondik gatozen, beraz, badira 
hor estaliak izan diren zenbait emozio, esaterako, lotsa. Horiek 
trauma intergenerazional bezala izendatzen ditugu, belaunaldiz 
belaunaldi pasa diren emozioak direlako eta familietan egon 
diren narratibak eta minak daudelako. Gaur egun psikoterapia 
bat benetan euskaraz egin ahal izatea, min horiek sinbolikoki 
konpontzeko aukera polita da. 

Metaforak eta esamoldeak ere ama-hizkuntzaren zati 
ezinbestekoa dira. 
Esan bezala, hizkuntza gure ibilgailua da psikoterapian baina, 
metaforak eta sinbolikoki ere beste tresna batzuk erabiltzen 
ditugu. Terapeutak metaforak erabiltzen ditu pazientea 
ulertzeko eta prozesua lantzeko. Ama-hizkuntzan, metaforak 
automatikoki eta esanahia galdu gabe sortzen dira,  ulermen 
sakonagoa eta azkarragoa ahalbidetuz. Pertsonaren ama-
hizkuntzan egiten ez baduzu, informazio ez zuzena galdu 
dezakezu; guretzat oso baliotsua dena.

Barne elkarrizketak, oharkabean, baina gure ama-hizkuntzan 
egin ohi ditugu, ezta?
Norberak badaki zein 
hizkuntzatan egiten duen 
amets. Zure bigarren 
hizkuntzan ere egin dezakezu 
edo baita hirugarren 

“Edozeini transmititu 
behar diogu 
segurtasuna, baina 
txikiei are gehiago”

“Aldarrikatu beharreko 
zerbait da, norberaren 

eskubidea delako 
zerbitzu on bat jasotzea 

eta gainera, ama-
hizkuntzan izatea hori”

“Izan ere, ama-hizkuntza 
da emozio sakonetarako 

eta memoria 
traumatikorako giltza 

zuzena”

https://www.instagram.com/lassai_psicologia/?hl=es
https://lassaipsicologia.com/eus/lassai-psikologia/#Servicios

ZABALTZA PLAZA, HIRIKO 
ZABALGUNEA

1. Oinarrizko eragilea 
Zabaltza (Ensanche) proiektua Aduanaren instalazioak (1841) eta 
trenbidearen etorrerak (1863) bultzatu zuten, Irun funtsezko gune 
logistiko eta mugako bihurtuz.

2. Ardatz nagusia 
Irungo zabalgunearen proiektua gaur egungo Colón pasealekua 
ardatz nagusitzat hartuta garatu zen, plaza hau puntu neuralgiko 
bezala harturik.

3. Hasierako izena 
Plaza del Ensanche (Zabaltza Plaza) 
izan zen hasierako izen ofiziala, 
1896ko abenduan berretsi zena.

4. Hasierako Paisaia (1903-1907) 
Garai hartako bista historikoek ondoan 
zegoen Colón pasealekua zuhaitz ilara 
bikoitzarekin eta argiteria publikorako 
instalazio batekin erakusten dute, 
bidearen erdian.

JATORRIA ETA HIRIGINTZA 
TESTUINGURUA (XIX. 
MENDEA)

ARKITEKTURA ENBLEMATIKOA 
ETA HASIERAKO BIZITZA 
SOZIALA

1. Musika kioskoa (1903) 
Elementu arkitektoniko ikonikoena Musika Kioskoa da, urte horretako 
Euskal Jaietarako Javier Aguirre Iturralde arkitektoari enkargatu 
zitzaiona.

2. Burdinezko diseinua 
Kioskoaren diseinua soila da, eta burdina erabili zen material 
nagusitzat, garai hartako aurrerapen teknikoa sinbolizatuz.

3. Erresistentzia historikoa 
Kioskoak bizirik iraun zuen 1936ko Gerra Zibileko hiriaren suntsiketa 
masiboan.

4. Kasinoren jaiotza 
Guneak gizarte-zentro gisa hartu zuen indarra Irún Club (1904) 
instalatu zenean, gerora gaur egungo Irungo Kasinoa sortu zuena.

ERALDAKETA MODERNOA (XXI. 
MENDEA)

NOMENKLATURA KRONIKA

4

1. Lehenengo Aldaketa Politikoa (1910) 
Plaza Pí y Margall Plaza izenez aldatu zen, zinegotzi 
errepublikanoen proposamen baten ondorioz.

2. Inposaketa Frankista (1937) 
Gerra Zibilaren ondoren, agintari berriek Espainia Plaza izena 
ezarri zioten, 1937ko maiatzaren 26an.

3. Gerra osteko narriadura
1942an, Kioskoaren egiturak narriadura larria zuela ikusi zen, 
drainatze tutuak falta zirelako burdinazko armaduretan kalteak 
sortuz.

4. Berrezarpen demokratikoa 
(1979/1985) 
1979an Plaza del Ensanche izen 
neutrala berreskuratu zen, eta 
1985ean ofizialki Zabaltza plaza 
izendatu zen euskaraz.

1. 2020ko berrurbanizazioa 
Proiektu handi bat onartu zen oinezkoen espazioari lehentasuna 
emateko.

2. Plataforma bakarra
Egiturazko aldaketa nagusia Plataforma Bakarra sortzea izan zen, 
zintarriak ezabatuz eta plaza eraikinen fatxadetaraino zabalduz, 
irisgarritasuna hobetuz.

3. Funtzioaniztasun zibikoa 
Plazak Irunen gune sozial eta kultural gisa funtzionatzen jarraitzen 
du, urte osoan zehar ekitaldi esanguratsuak hartuz.

2

1. Zabaldu eta urbanizatu berri den Colón pasealekuaren bista; eskuinean, Zabaltza plaza (1908-
1909). (Iturria: Irungo Udal Artxiboa. Zk.: 57707)

2. Colón pasealekua eta Zabaltza plaza 1936ko irailaren 4ko sutearen ondoren (Iturria: Irungo 
Udal Artxiboa. Zk.: 27681)

3. Zabaltza plaza 1982ko San Martzial jaietan zehar (Iturria: Irungo Udal Artxiboa. Zk.: 28537)

4. Zabaltza plazaren argazki eguneratua. 

3

1. 

Ukan berrogei urte edo hogeita bost 

lagunekin saiatu arren; kaketan plost! 

Etxea ukan nahiak egin badizu kosk 

izorratuta zaude eta guztiei bost.

2. 

Lana eduki arren dena duzu traba. 

Etxetxo bat non bizi, bertatik bertara, 

ukaitea jai duzu ez baldin bazara 

amaren seme edo aitaren alaba.

3. 

Herentzia bat edo norbaiten laguntza 

da bete behar duzun lehenengo funtsa 

Ez baduzu abalik zurea da hutsa 

banketxeek itxita dute haien kutxa.

4. 

Ez duzulako zertan erosi, zu lasai, 

Alokatzea izan daiteke sendagai; 

ez duzu merkeago, garestiago bai. 

Inortxok ez ote du irtenbiderik nahi?

5. 

Babes ofizialeko etxeen promesa 

ez al da zugan pizten ari interesa? 

Bortitzena delako ametsen estresa 

estraofiziala da haien babesa.

6. 

Frantziak onartzen du dela behinena. 

Espainian, berrogeita zazpigarrena, 

konstituzioan du haren aipamena. 

Orduan non demontre daukagu problema?

7. 

Turismotik libre da bakarrik herena 

esku pribatuetan al da beste dena? 

Guztiok badakigu eskubide dena 

deklaratua baina betetzen ez dena.

8. 

Erregulatu gabe honek dakarrena 

da diru-irabazi handia, gardena. 

vNonbait, etxebizitzen aferan barrena 

lege bakarra dago; merkatuarena.

ETXE MERKATUA
Doinua: Arantzazu izan da / Korrika 10 

Egilea: Egoitz Zelaia

Gurutzegrama: Gabonetako pertsonaiak

Horizontal 
4- Basoen zaindaria; herri askotako desfileetan eta 
dekorazioetan agertzen da 
6-Izaki txiki bihurriak, lan magikoetan eta istorioetan 
laguntzaile gisa agertzen direnak

Bertikal 
1- Olentzeroren laguna, poza eta festak sinbolizatzen ditu 
2- Naturaren jainkosa eta euskal mitologiako figura 
nagusietakoa 
3- Menditik jaisten den ikazkina, opariak ekartzen dituena. 
5- Etxeak eta abereak babesten dituen izaki sinbolikoa.

6 Hitz: Gabonak

- Eguberri 
- Izarra 

- Jaiotza 
- Zuhaitz 

- Elurra 
- Opariak

Oharra:  466. Irunero aldizkarian, 2025eko urrikoa alean atal 
honetan akats bat zegoen.  

Maider Ugarte zen sortaren egilea eta sortak ‘Bexamela’ izenburua 
zuen. Aldizkarian ordea Andoni Agirrek idatzitako ‘Poxpoloak’ zirela 
jartzen zuen.

Erroibideko senior mailako emakumeak kirol denboraldi berri baten erdian daude. Gainera, 
aurten lurraldeko emakumeen lehen mailara igo dira, iaz bigarren mailan aritu ostean. 
Dagoeneko denboraldi honetako lehen partiduak jokatu dituzte, tartean, bi porrot izan 

dituztelarik soilik. Uxue Juanenea eta Iratz Udaeta Erroibideko nesken taldeko jokalariak dira 
eta denboraldi honetan taldeak zein helburu dauzkan azaldu digute. 

Urte bukaeran gaudenez, hainbat partidu jokatu dituzue jada. 
Nolakoa izan da denboraldi hasiera?
Uxue: Oraingoz nahiko ondo hasi dugu. Joan zen urtean mailaz 
igotzea lortu genuen eta, egia esan, nahiko ondo ari gara. 
Partiduak irabazi eta galdu ere egin ditugu orain arte, baina 
behintzat orain arte uste baino hobeto moldatzen ari gara. 

Aurten mailaz igoko zinetela jakiteak beldurra ematen zizuen? 
Iratz: Egia da, bai. Iaz gehienek ez genuen aurten igotzeko 
asmorik, baina azkenean erabaki hori hartu zen. Beldurrez 
igo ginen, pentsatuz maila aldaketa handia izango zela, baina 
orokorrean uste genuena baino askoz hobeto moldatzen ari gara. 
Uxuek esan duen moduan, oso pozik lehiatzen ari gara, beraz, 
aurrera jarraitzen dugu. 

Hortaz, denboraldia esperotakoa baino hobeto hasteak 
aparteko motibazioa ekarriko du. 
Uxue: Egia da horrek motibatzen zaituela, izan ere, entrenatzera 
gogo handiagoarekin etortzen gara eta irabazteko gogo hori 
sortzen digu. Nahiz eta batzuetan galdu izan, hurrengoan 
irabazi ahalko dugula sinetsita gaude. 

Aurreko urtekoekin alderatuta, aurten aurkarien aldetik 
desberdintasuna nabaritu duzue?
Iratz: Bai, erabat. Batez ere fisikoki alde handia dagoela ikusi 
dugu. Intentsitatea eta erritmoa ere handiagoak dira eta 
teknikoki ere gauza ezberdinak ikusten dira. Beraz, horrek 
hobeto jokatzera bultzatzen gaitu, ondorioz, gure joko maila ere 

hobetuz. 

Horretarako 
aurredenboraldian edo orain 
prestakuntza berezirik egin 
duzue?
Uxue: Iazkoarekin alderatuta 
ez da alde handirik izan. 

Alderdi fisikoa gehiago lantzea eta guri gehiago eskatzea bilatu 
dugu, jokatu beharreko partiduak gogorragoak eta azkarragoak 
direlako.  

Jokalari mailan, aldaketa handiak izan dira urte batetik 
bestera?
Iraitz: Orokorrean berdinak gara. Egia da bi pertsona gehitu 
zaizkigula. Taldea antzekoa izan arren, uste dut aurtengoa apur 
bat hobexeagoa dela, lehiakorragoak baikara, beraz pozik gaude. 

Zein da oraintxe zuen aurkaririk zuzenena?
Uxue: Tolosako neskak, oso onak dira eta entrenatzaileak esan 
zigunaren arabera, maila nazionaletik jaitsi berriak dira. Beste 
joko erritmo bat dutela nabari da eta ez dute aulkiko jokalaririk 
taldean. 

Oraintxe sailkapenean hirugarren postuaren inguruan 
zabiltzate. Denboraldia zein helbururekin hasi zenuten eta, 
amaierara begira, non kokatzen zarete?
Iratz: Hasierako helburua mailari eustea zen. Orain, denboraldia 
aurrera doala, lehenengo lau postuen artean amaitzeko aukera 
ikusten dugu. Ea bide berdinetik jarraitzen dugun. Orain arte bi 
partidu galdu ditugu soilik, beraz, ondo goaz. 

Orain arte soilik bi partidu galdu izana nola baloratzen duzue?
Uxue: Azkenean, ikusita nola imajinatzen genuen denboraldi 
hau, bi partidu bakarrik galtzea oso ondo dago eta noski, 
positiboa da. Galdutakoekin gainera, arantzatxo bat iltzatuta 
dugu, beraz, orain itzulerako partiduak jokatu behar ditugunez, 
espero dugu lehen galdutako horien kontra irabazteko aukera 
izatea. Orokorrean, oso pozik gaude, bai. 

Non moldatzen zarete hobeto aurten, etxean ala kanpoan?
Iratz: Etxean, dudarik gabe. Bertan laguntza handiagoa dugu, 
batez ere, publikoaren aldetik. Erran behar da ere, gure kantxa 
nahiko txikia dela eta horrek ere guri mesede egiten digula. 
Espazioa murriztua denez, aurkariek ezin gaituzte hainbeste 
estutu eta horrek gure alde jokatzen du. 

Hasiera nolakoa izan den ikusita, zer duzue hobetzeko 
denboraldiko bigarren zatiari begira?
Uxue: Entrenamenduetan gehiago estutu behar gara. Gainera, 
azkenaldian nahiko eskas gabiltza jende aldetik. Taldekideen 
artean hainbat lesionatu daude, beraz, guk oraindik gehiago 
eman behar dugu. Esan bezala, fisiko aldetik hobetzen jarraitu 
behar dugu, kategoria honetan hori eskatzen baita. 

Iraitz: Horretaz gain, detaile 
txikiak hobetzea falta zaigu. 
Baina, gainontzekoan Uxuek 
esan duenarekin erabat ados 
nago, fisikoa baita gehien 
landu behar duguna, beraz, 
horretan saiatu behar gara. 

Lesioak saihesteko lanketa berezirik egiten duzue?
Iratz: 12 jokalarirekin hasi genuen denboraldia eta, oraintxe 
bertan, zortzi gaude. Beraz, justu samar gabiltza lesioen 
ondorioz. Gainera, lesio horiek luzerako joango direla dirudi. Ea 
zorte apur batekin ez den inor gehiago lesionatzen hemendik 
denboraldi amaierara arte eta gauden guztiek amaitu dezakegun. 
Lesionatuta daudenak lehenbailehen berreskuratzea eta laster 
itzultzea espero dugu. 

Noiz arte luzatuko da zuen denboraldia?
Uxue: Maiatza hasierara arte luzatuko dela esango nuke. Nahiko 
goiz bukatuko dugu. 

Maila igoerarekin eta emakume taldea izanik, orokorrean, eta 
oraindik kirolean jarraipen urriagoa izan arren, jarraitzaile 
kopuruan igoera nabaritu duzue?
Uxue: Egia da etxean jokatzen dugunean, partiduetara jende 
gehiago gerturatzen dela, baina gehienak klubeko jokalariak 
dira. Baina bai, klubeko jendearen aldetik babes handiagoa 
sentitu dugu azkenaldian, bai neska zein mutilen aldetik.  
Iratz: Etxean jokatzen ditugun partiduez gain, kanpokoetan 
neskak eta mutilak elkar babesten saiatzen gara, batez ere, 
senior mailako jokalarien artean. Izan ere, taldekideak hor 
dituzula sentitzeak asko laguntzen du, zarata hori entzuteak 
bestelako giroa sortzen baitu partiduan, oso ezberdina dena. 

“Esan bezala, fisiko 
aldetik hobetzen jarraitu 
behar dugu, kategoria 
honetan hori eskatzen 
baita”
Uxue Juanenea, 
Erroibideko jokalaria

“Orain, denboraldia 
aurrera doala, lehenengo 

lau postuen artean 
amaitzeko aukera 

ikusten dugu” 
Iratz Udaeta, Erroibideko 

jokalaria

ERROIBIDEKO SENIOR EMAKUMEAK 
MAILA BERRIKO ERRONKAK 

ARRAKASTAZ IRAULTZEN ARI DIRA

https://irunero.eus/erroibide-denboraldiak-dakartzan-erronkei-erasotzeko-estrategien-bila/
https://erroibide.org/
https://irunero.eus/erroibidek-lehen-taldeko-maila-eta-abiadura-handitu-nahi-ditu-denboraldiaren-bigarren-zatira-begira/
https://irunero.eus/erroibidek-klubaren-eguna-ospatuko-du-larunbatean-saskibaloiaren-inguruko-festa-antolatuz/

BIDASOA XAKE KLUBAK 
ANTOLATUTAKO IRUN HIRIA 

OPEN TXAPELKETA JOKATUKO DA 
ABENDU HASIERAN 

Bidasoa Xake Klubak Irun Hiria Open Txapelketa antolatu du abenduaren 5etik 
8rako. Klubak txapelketa hau antolatzen duen lehen aldia da. Bertan lehiatuko dira 

eskualdeko xakelaririk onenak, baita beste herrialde batzuetatik etorritakoak ere. 
Iker Arri Bidasoa Xake Klubeko zuzendaritza taldeko kidea da eta txapelketaren 

prestaketez eta klubaren egungo egoeraz mintzatu da. 

Horrelako txapelketa bat antolatzen duzuen lehen aldia 
izanda, erronka handia izan da?
Bai, erronka dezentea izan da guretzat. Zuzendaritzako hiru 
kidek horrelako zerbait aurrera eramateko gogoa zuten eta 
sekulako lana egin dute hau aurrera ateratzeko. 

Abenduaren 5etik 8ra jokatuko da txapelketa?
Hori da, eta 7 jardunalditan banatuko da. Ostiralean bat eta 
larunbat, igande eta astelehenean bi jardunaldi egingo dira 
egun bakoitzeko. Orain arte, 70 partaidek eman dute izena eta 
120 parte-hartzailera arteko lekua dugu. Beraz, espero dugu 
abenduaren 3ra arte, orduan itxiko baita izen-emate epea, 
partaidetzak igotzen jarraitzea. Openak bere webgune propioa 
du, eta beraz, bertan egin behar da izen ematea. Dena den, 
gure webgunean ere aurkituko dute interesdunek Openaren 
webgunerako lotura. 

Zuen eskolako eta klubeko 
xakelariez gain, etorriko al 
da jendea beste herrialdetatik 
ere?
Oraintxe bertan 7 

herrialdetako parte-hartzaileak izango ditugula esan dezakegu. 
Horretaz gain, 13 autonomia erkidegotatik ere etorriko dira 
parte hartzaileak. Txapelketa irekia denez, jokatu ahal izateko 
eskari bakarra lizentzia izatea da. 

Nola antolatzen da Xake Txapelketa bat?
Txapelketa mota hauek sistema suitzar batekin egiten dira. 
Puntuen arabera ordenagailuak parekatzen ditu bikoteak, 
batak bestearekin jokatzeko. Beraz, hasieran ez dira hainbeste 
mailarengatik antolatzen, baina bai amaieran; azkeneko 
jardunaldietan maila, bai, parekatuago egoten da.

Zenbat irauten du xake partida batek?
Erritmoari dagokionez,  txapelketa honetan jokalari bakoitzak 
ordu bat du eta horri gehitu behar zaio 30 segundoko gehiketa 
egiten zaiola jokalari bakoitzari jokaldi bakoitzean. Beraz, hiru 
ordu edo hiru ordu t’erdiko denbora izan daiteke txapelketa 
batean. 

Nola aurreikusten duzue txapelketaren lehen edizioa?
Txapelketaren goiko aldean, tituluak dauzkaten 11 parte-
hartzaile izango ditugu. Beraz, horrek esan nahi du joko maila 
altua duen jendea datorrela. Gero, denetarik dago, baina batez 
ere maila altuan lehia handia egongo dela espero dugu. 

Txapelketak zuen kirolari ikusgarritasuna emango dio Irunen, 
ezta?
Bai, beti motibatzen duen zerbait da, jada mundu honetan 

sartuta gaudenoi jende indartsuaren kontra lehiatzeko aukera 
izatea edo baita haiek jolasten ikusi ahal izateko aukera ematen 
digu. Aitzakia horrekin apur bat erdigunean jartzen gara eta 
jendeak gu ikusteko aukera du. Azken batean, publizitate apur 
bat ematen digu. Horretarako, Openaz gain, Irunen bertan 
bestelako gauzak antolatzea ere garrantzitsua da. Gainera, kasu 
honetan txapelketa zubian izango denez, jende gehiago etortzea 
espero da, Gabonen atarian egongo garelako ere. 

Kluba 2019an sortu zenetik, nolako bilakaera izan du?
Klubaren sorreratik bilakaera handia izan da, bazkide aldetik 
gorakada handia izan dugulako. Orain egoera nahiko onean 
gaudela esan dezakegu, azkenaldian jokalari asko batu 
zaizkigulako. Momentu honetan 90 ikasle ditugu eskola 
adinetan. Horretaz gain, 23 heldu ditugu 3 taldetan banatuta. 
Bazkideak, berriz, 40 direla uste dut. Beraz, kopuru aldetik 
nahiko ondo gabiltza, adibidez, Gipuzkoako mailarekin 
alderatuta. Hain zuzen ere, 15 talde ditugu eskola adineko 
ikasleez osaturik eta horiek astean zehar izaten dituzte eskolak. 
Taldeak antolatzerakoan, ez da hainbeste jokalarien adina 
kontuan hartzen, baizik eta bakoitzak duen joko maila. 

Ikasturtean zehar egiten diren txapelketen egutegia finkatua 
duzue?
Guk abenduan umeentzako txapelketa bat antolatzen dugu, 100 
parte hartzaile inguru izaten ditu eta izen-emateak betetzen 
dira. Gero, apirila aldean beste txapelketa bat antolatzen dugu, 
kasu honetan 140 partaiderekin Uranzu frontoian eta hori ere 
betetzen da. Horretaz gain, Liga jokatzen dugu eta aurten lau 
talde izan ditugu bertan. 
Ligak 3 hilabeteko iraupena 
izaten du, urtarrilean hasi 
eta martxoan bukatzen 
baita. Gainera, urtean zehar 

hainbat txapelketa egiten dira. Esaterako, banakako bigarren 
eta hirugarren mailako txapelketa absolutua orain jokatzen ari 
da eta klubeko jende asko ari da parte hartzen bertan. Horretaz 
aparte, udan txapelketa asko izaten dira herriko jaietan eta ahal 
bezain bestetan parte hartzen saiatzen gara. 

Materialaren aldetik, nola antolatzen zarete?
Ba hemen beti material hau dugu, baina egia da bakoitzak bere 
etxean berea duela. Izan ere, hau ez da oso garestia erosteko 
eta normalean, jende bakoitzak berea du. Kluba bazkideak 
elkartzeko eta elkarrekin jokatzeko lekua da batez ere. Ostiralak 
izaten dira egun jendetsuenak. 

Askori zaila egiten zaio xakea kirol bezala sailkatzea, baina zer 
lantzen da bertan benetan?
Nik ez nuke ariketa heroiko bezala ikusiko, egia esan, baina 
txapelketa bat jokatu duen edozeini galdetzen badiozu, izugarria 
dela erantzungo dizu. Ni adibidez, 4 erronda jokatu ostean jada 
ez naiz pertsona. Tentsio eta kontzentrazio mailak oso altuak 
direlako. Ez ditut inoiz pultsazioak begiratu, baina ziur asko 
igoko direla. Klubean batez ere jokaldiak nola egin eta nola 
hobetu daitezkeen erakusten dugu, baina tentsioaren kudeaketa 
jokalari bakoitzaren kontua da. Batzuk txapelketak oso ondo 
kudeatzen dituzte, beste batzuek aldiz, izugarri sufritzen dugu, 
joko maila edozein dela ere.

Nola animatuko zenuke jendea xakean hasteko?
Egia da xakeak gauza on asko dituela. Nik uste azkenean 
probatzea dela kontua, eta beraz, denei gomendatuko nieke 
xakea probatzea eta gero bakoitzak ikusiko du gustuko ote duen. 
Baina probatzea merezi du behintzat. Gure klubak ikasturte 
osoan zehar du zabalik bertan izena emateko aukera, bai klaseak 
jasotzeko, bai taldean aritzeko edo txapelketetan lehiatzeko ere. 

“Kluba bazkideak 
elkartzeko eta elkarrekin 
jokatzeko lekua da batez 
ere”

“Oraintxe bertan 7 
herrialdetako parte-

hartzaileak izango 
ditugula esan dezakegu”

https://www.bidasoaxake.com/eu/
https://openciudadirun.com/eu/hasiera/
https://irunero.eus/bidasoa-xake-klubak-dena-prest-du-irungo-nazioarteko-xake-openerako/
https://irunero.eus/bidasoa-xake-klubak-kirola-ezagutarazteko-piezak-mugitzen-jarraitzen-du/

Abenduaren 12an “Oparirik gabeko Gabonak?” musikala estreinatuko da Irunen. Skola Musik 
eta Horkonpontx elkarteak elkarlanean sortutako proiektu berria da. Musika eta antzerkia 

uztartuz, Eguberrietako magia familia guztiei hurbiltzeko helburuz sortu den proiektua da. 
Dánae Riaño Skola Musikeko kideak eta Joanes Echeveste Horkonpontx elkartekoak CBAko 

Irun Zuzenean aretoan saio bikoitzean ikusi ahalko dena aurreratu dute. 

Nola bururatu zitzaizuen Gabonekin loturiko musikal bat 
sortzea?
Dánae: Nire aitaren ideia izan zen berez. Etxean geundela 
bururatu zitzaion ideia ona izan zitekeela familientzako 
ikuskizun bat sortzea, nahiz eta ez zuen argi musikal bat edo 
antzerki bat izan behar ote zuen. Hau da, nola egin behar zuen 
oso argi izan ez arren, helburua bai garbi ikusi zuela: Irungo 
jendearentzat proiektu bat sortu nahi zuela familiak elkartzeko. 
Ni ere pentsatzen jarri nintzen eta proiektura gonbidatu 
genezakeen norbait bururatu zitzaidan, gainera proiektuan 
oso paper garrantzitsua hartuko zuena. Joanesi deitu nion 
eta gidoia berak idaztea proposatu nion. Hortxe ibiltzen da 
Pontx pailazoarekin bere ikuskizunak egiten eta beste hainbat 
kontutan ere sartua dago. Beraz, deitu eta baiezkoa eman zidan. 
Urtarrilean hasi ginen proiektua prestatzeko bilerak egiten eta 
pixkanaka gure proiektua eraikitzen joan gara Irunen estreinatu 
arte.  
Joanes: Nire kasuan erronka berezia izan da. Nik Dánae aurretik 
ezagutzen nuen, baina proposamen horrekin deitu zidanean 
zerbait ezberdina eskatzen ari zitzaidala ulertu nuen. Proiektuak 
beste lan talde batekin lan egin behar izatea eskatzen zuen, 
beste gai bat landuz eta beste ikuskizun mota bat eskainiz. Hau 
da, nirea ez bezalako proposamen bati forma ematea eskatzen 
zuen, eta beraz, erronka handia izan da, baina oso pozik nago 

baiezkoa eman izanaz. Horri 
esker orain hementxe gaude. 

Zer eskainiko duzue 
abenduaren 12an CBAn?
Joanes: Nire ustez ikuskizun 
borobila da. Familian ikusteko 

eta Gabon giroko ikuskizuna da, dudarik gabe. Musikal bat 
izanik, musika ez da faltako, baina egia da umore puntu bat 
ere baduela. Hiru galtzagorri topatuko ditugu eta haiek izango 
dira protagonistak: Pintxo, Potxo eta Gazpatxo iratxoak. Haiek 
arazo bati aurre egin beharko diote: Gabonetako opari guztiak 
desagertu dira eta haien bila hasiko dira. Izan ere, Gabonak 
oparirik gabe pentsaezinak dira pertsona batzuentzat. Horrela, 
liburuetako hainbat pertsonaiari deitzen saiatuko dira laguntza 
eskatu eta opariren bat ekartzerik ba ote duten galdetzeko. Ez 
dugu gehiago aurreratuko, baina esan dezakegu umorea, dantza, 
kantua, magia eta musika izango dituela. Saio parte-hartzailea 
da, hori argi dago, eta gogor lan egin dugu ikuskizun borobila 
izan dadin.  
Dánae: Musika, gainera, zuzenean eskainiko dugu. Izan ere, 
askotan antzerkietan musika grabatuta erabiltzen da. Musikal 
honen berezitasuna, ordea, hori da, iratxoek laguntzaile 
bereziak izango dituztela eta horiek musikariak izango direla: 
soinu efektuak sortzeaz, musika egiteaz eta noizbehinka zerbait 
esateaz arduratuko dira. 

Skola Musikentzat estreinaldia Irunen egin ahal izatea berezia 
izango da noski, ezta?
Dánae: Bai, guretzat oso berezia da. Gainera, hasiera batean 
ideia CBA liburutegian egitea zen, horregatik obran zehar 
liburuei hainbat aipamen egiten zaizkie. Irungo Udaleko Kultura 
arloari proposamena aurkeztu genionean esan ziguten ordurako 
CBAko Irun Zuzenean areto berria jada prest egongo zela eta, 
nahi izanez gero, eszenatoki berrian egin ahalko genuela. 
Guretzat plazer hutsa da proiektua bertan aurkeztea, nahiz eta 
Irungo emanaldia ez den estreinaldi bakarra izango.  
Joanes: Hori da. Abenduaren 6an aurre-estreinaldi bat egingo 
dugu Saran bertan, nire herrian. Beraz, niretzat ere berri ona 
da eta oso pozik nago aukerarengatik. Lehen saio hori beroketa 
bat izango da, gero Irunen kalitate handiko zerbait eskaintzeko 
nahiarekin. 

Proiektua abenduan estreinatuko duzue, izan ere, Gabonekin 
oso lotura estua du eta. 
Dánae: Bai, ideia hau bururatu zaigu Gabonak materialismotik 
aldentzen saiatzeko. Askotan, Eguberrietan pentsatzerakoan 
eskatuko ditugun opariei bakarrik ematen diegu garrantzia. 
Orduan, pentsatu genuen, zer gertatuko litzateke opariak 
desagertuko balira? Galdera horri erantzuten saiatu gara. Hain 

zuzen ere, ikuskizuneko 
protagonistak gure 
gizartearen isla dira eta. 

Musikal bat zerotik sortzeak 
lan handia eskatuko du. 
Joanes: Lan handia da, bai, baina egia da oso ondo inguratuak 
egon garela. Gu biok hemen gaude baina gure atzetik beste 
pertsona asko ere ibili dira lanean. Gidoia idazteko ideia izatetik, 
entseguetara salto egitea aldaketa handia da, horregatik, 
urtarriletik gabiltza lanean. Aktore lanetan Dánae Riaño, Mikele 
Arizkorreta eta ni neu ibiliko gara; antzerkian eta kantuan. 
Musikal hau musikatzen berriz, Deniel Riaño, Iker Hernandez, 
Ivan Requejo, Lander Campos eta Ane Encabo musikariak 
egongo dira oholtza gainean.

Zein publiko motarentzat  pentsatua dago obra?
Dánae: Nik uste familian ikusteko ikuskizuna dela eta denok 
disfrutatu ahal izateko modukoa. Publikoak musikalean zehar 
parte hartzeko aukera izango du, abesten ditugun kantuak 
Gabonetako kanta tradizionalak direlako. Liburuetako 
pertsonaiak ere oso ezagunak dira. 

Gainera, emanaldia euskaraz sortu nahi izan duzue?
Joanes: Egia erran, ez genuen bestela planteatu. Euskarazko 
ikuskizuna da, haur, gazteei eta familiei zuzenduta dagoena. 
Ondo dakigunez Gabonetan abesti herrikoi asko daude, beraz, 
horiek mantendu behar ditugu. Euskaratik eta euskaraz sortutako 
proiektu honek gozamena ere sortuko duelakoan gaude. 

Non lortu daitezke sarrerak?
Dánae: Irungo emanaldirako sarrerak Irungo Udalaren 
webguneko agenda atalean lortu behar dira. Leku mugatuak 
direnez, sarrerak lehenbailehen erostera animatu nahi dugu 
jendea. Dena den, bi pase egingo ditugu, eta beraz, emanaldiaz 
gozatzeko aukera bikoitza izango da. 

Zer mezu bidaliko zenukete jendea erakartzeko?
Joanes: Nik uste dut ikuskizunera etortzen den orok sentituko 
duela Gabonetako goxotasuna. Gu irribarreak ateratzen saiatuko 
gara musika, kantua, dantza, maitasuna eta laguntasuna 
nahasten ditugun bitartean.  
Dánae: Nik uste etxean egindako ikuskizuna dela, etxekoentzat. 
Guretzat plazer hutsa da Irunen eta Saran proiektua zabaltzea.

“Nik uste etxean 
egindako ikuskizuna 
dela, etxekoentzat”
Dánae Riaño, Skola 
Musikeko kidea

“Saio parte-hartzailea da, 
hori argi dago, eta gogor 
lan egin dugu ikuskizun 

borobila izan dadin” 
Joanes Echeveste, 

Horkonpontx elkartea

“OPARIRIK GABEKO GABONAK?” 
MUSIKALAK MUSIKA ETA ANTZERKIA 
NAHASTUKO DITU EGUBERRI GIROA 

BEROTZEKO

https://www.irun.org/eu/agenda/ekintzak/17771-familiar-oparirik-gabeko-gabonak-skola-musik-horkonpontx-ellkartea-eu
https://www.horkonpontx.eus/
https://www.skolamusik.com/eu/
https://irunero.eus/gabonek-117-arrazoi-izango-dituzte-irunen-38-egunez-distira-egiteko/

Droneak gustatzen zaizkizu? Eta futbola? Prest egon 
bi mundu horiek batzen dituen esperientzia baterako! 
Gaztelekuetan jarduera berezia antolatu dizugu: Drone 
Soccer, etorkizuneko kirola, non droneak dira jokalariak 
eta zu haien gidaria! Asko ikasiko duzu: nola maneiatu, 
partida txikietan nola lehiatu eta teknologia eta talde lana 
nola bihur daitezkeen dibertsio.

Ez duzu esperientziarik behar, nahikoa da gauza berriak 
probatzeko gogoa eta lagunekin ondo pasatzeko desira 
izatea. Horretarako, abenduaren 23an arratsaldeko 
17:00etan elkartuko gara (zuk erabaki Artia edo 
Martindozenea Gaztelekura hurbilduko zaren). 20:00ak 
aldera Artia gaztelekuan.

Animatu eta bizi aireko futbola lehen aldiz! Izena 
emateko azken eguna, abenduaren 22a izango da!

Artia Gaztelekua
Izen-emateak ea INFO+: Dokumentu Hau bete, 
gazteleku_artia@irun.org helbidera edo 681 946 798 
whatsapp zenbakira bidali. Nahiago baduzu, gaztelekuan 
entregatu. 
Oharra: ARTIA Gaztelekutik bazatoz, Mugi txartela edota 
autobuserako dirua ekarri beharko duzu.

Martindozenea Gaztelekua
Izen-emateak eta INFO+: Gaztelekuan bertan edo 
whatsappera (690706471), Instagramera (@gazteleku_
martindozenea) edo korreora (gazteleku@irun.org) mezu 
bat bidaliz eman dezakezu izena. 
Izen-ematea egina dagoela Gaztelekuko hezitzaileek 
konfirmatuko dute.

Abiadura, emozioa eta lagunekin ondo pasatzeko aukera 
ezin hobea izango duzu Karting-ean abenduaren 27ko 
arratsaldean. Prestatu kaskoa, eta disfrutatu esperientzia 
ahaztezin batez!

Azkar ibili beharra dago, plazak mugatuak baitira.

Izen-emateak: izen-emate orriak bete eta ordainketa 
frogagiriarekin batera (4,20€) zenbaki honetara bidali 
656.79.43.72 edo email honetara: konekta@irun.org.

Abenduaren 26ko arratsaldean, Luis Mitxelenaren 
eskutik bakarrizketa paregabea izango dugu 
Martindozenea Gaztelekuan, eta ondoren... txiste 
txarren lehiaketa! Bai, bai, ondo irakurri duzu: zenbat 
eta txarragoa, orduan eta hobe! Etorri lagunekin, gozatu 
momentu dibertigarri batez eta erakutsi zure “umore 
txarrena”.

Sari bereziak izango dira. Ez galdu barrez lehertzeko 
aukera hau!

Doakoa da eta plaza mugatuak dira. Gaztelekuan 
bertan edo whatsappera (690706471), Instagramera (@
gazteleku_martindozenea) edo korreora (gazteleku@
irun.org) mezu bat bidaliz eman dezakezu izena.

DRONE SOCCER-A IRUNGO 
GAZTELEKUETARA  IRITSI DA!

KARTING ARRATSALDEA

GAZTEARTEAN 
ESZENATOKIA: 
BAKARRIZKETA ETA TXISTE 
TXARREN TXAPELKETA

2025eko abendua

Dokumentalak emakumezkoen bost estropada jarraitzen 
ditu, patroiak gidari dituztela, Kontxako Bandera 
entzutetsua irabazteko bidean.

Noiz: Abenduaren 5ean, ostiralean.  
Non: CBA - Kultura eta Sorkuntza Zentroan. 
Ordua: 19:00etan.  
Sarrera: 5,50 euro.  
Hizkuntza: Euskaraz eta gaztelaniaz. 

Atzokoak Abesbatzarekin batera Irungo Kontserbatorioko 
Orkestrak, Náyade Abesbatzak eta IGA Abesbatzak parte 
hartuko dute Gabonak musikaren bidez zoriontzeko. 

Noiz: Abenduaren 20an, larunbatean.  
Non: Amaia Kultur Zentroan.  
Ordua: 19:30ean. 

Lewis Carrolen Alizia Lurralde Harrigarrian istoriotik 
abiatuta, “Exácticamente Diversa” norberaren erronkak 
gainditzeko barne bidaia bat da.

Noiz: Abenduaren 13an, larunbatean.  
Non: Amaia Kultur Zentroan.  
Ordua: 19:00etan.  
Sarrera: 5,50 euro. 

“Jaioak Hiltea Zor” diska eskainiko dute, soinu 
bidaia dikotomiko eta landu bat, gizakiaren eta 
artifizialtasunaren arteko elkarreragina islatu nahi duena.

Noiz: Abenduaren 27an, larunbatean.  
Non: CBA - Kultura eta Sorkuntza Zentroa. 
Ordua: 21:00etan.  
Sarrera: 7 eta 10 euro artean. 

DOKUIRUN ‘TRAINERAK’ ATZOKOAK ABESBATZAREN 
GABONETAKO KONTZERTUA

EZEZAGUNOK 
“EXÁCTICAMENTE DIVERSA”

TOC “JAIOAK HILTEA ZOR”

https://www.irun.org/eu/gazteartean/zerbitzuak/gaztelekuak/gazteleku-artia-eu
https://www.irun.org/eu/gazteartean/zerbitzuak/gaztelekuak/gazteleku-martindozenea-eu
https://www.irun.org/eu/agenda/ekintzak/17720-dokuirun-trainerak-eu
https://irunero.eus/atzokoak-abesbatza-40-urte-betetzeko-bidean-dago/
https://irunero.eus/ezezagunok-antzerki-elkartea-etiketarik-gabeko-antzerki-taldea/

